
 

 

MURDA CITTA 

Om Swastyastu, 

 Saking kesidian ping kalih paswecan Ida Sag Hyang Widhi Wasa, cakepan puniki prasida kacarik saha 

kapuputan tur kasinurat sane kanggen titi pengancan, uger-uger utawi sepat siku-siku ngelaksanayang tata 

krama nyangra Desa Adat lan Agama Hindu ring jagat Badung mangda prasida sidaning don mukti 

kerahayuan sekala lan niskala  utawi moksa wahya adyatmika, suka tan pewali duka. 

 Rikala ngareka saha ngiket cakepan Tuntunan panyuratan Awig-Awig puniki makweh pakeweh sane 

kapangguh dwaning tuna kauningane santukan titiang dahat wimuda,janten wenten munjuk lungsu antuk 

titiang midartayang Sewosan ring puniki pakewehe indik bhasa paribasa,anggah ungguhin bhasa,sor singgih 

madyaning bhasa sane patut kanggen ring lengkara-lengkara mangda manut sekadi tetujon Tutntunan 

Panyuratan Awig-Awig  saha sang nampenin daging nyane, nenten nganutin pasulur. 

 Ring sajeroning Tuntunan Panyuratan Awig-Awig puniki kapidartayang indik kawentenan 

parahyangan,pawongan,palemahan ringsajeroning TRi Hita Karana. 

 Mantuk ring para angga miwah ring sang meraga sujana lan sane tiyosan sane sampun ledang ngicen 

panuntun utawi piteket-piteket sajeroning ngaripta Tuntunan Panyuratan Awig-Awig puniki  tutuang ngaturang 

suksmaning manah, dumogi ngamolihang kerahajengan sekala lan niskala malarapan antuk ngajegang adat 

lan agama hindune ring Badung. 

Om Shantih,Shantih,Shantih om.  

 

              Pikah, 30 Desember 2017 

MURDHA WAKYA 

OM AWIGHNAM ASTU, DESA TATA CARA, OM NAMA CIWAYA 

OM CRI PASUPATASTRA, OM AWIGNAM ASTU NAMA SWAHA. 

 Makadi punika pangastawan tityang majeng ring Ida Sang Hyang Parama Wisesa dumogi sidha 

ngamanggihin karahayuan tan kataman lara wighna maka buatan tityang sareng sami pinaka  krama Desa 

Adat Pikah Putusing panugrahan  krama Desa Adat Pikah, makarya nyurat awig-awig Desa Adat, Desa tata 

cara, mawastu prasida kasidian tatujon tityang makasami rawuhing kapungkur wekas tur maka sami pada 

sumuyub miwah ngamanggehang makadi linging awig-awig. 

Sembah bhakti miwah pangastawan krama majeng ring paduka Bhatàra - Bhatarì sasuhunan sami, 

riantukan wantah malarapan panghyangning kalih paswécan Ida Sang Hyang Widhi Wasa asung 

kretawarànugraha nresti jagat jangkep rawuhing sadaging nyane sami, mawinan wénten kahuripan sekala 

niskala ring Bhuwana Agung miwah ring Bhuwana Alit.  

Manut dresta, Désané kamanggehang dados pasayuban Krama Désa rawuhing kulawarga pawongan 

nyane sami, mawastu raris Désané kamanggehang pinaka pawakan Bhuwana Agung, pawongan nyane 

kamanggehang pinaka pawakan Bhuwana Alit. 

 Sotaning pawakan Bhuwana Agung, Désané taler kamanggehang pinaka pawakan bhàwa mahurip, 

sané kacirénin antuk wéntené pakilit Tri Hita Kàrana sané tan dados pasahang, luwiré : 

ha. Prahyangan, inggih punika : sahanan genah suci maka panyiwian Désa, genah ngarcana prabhàwan 

Ida Sang Hyang Parama Wisésa, pinaka jìwa pramanan Désané : 

na. Pawongan, inggih punika :  Krama rawuhing warga Désa maka sami sane pinaka  pawakan Tri Kaya  

pinaka bàyu pramànan Désané, mawinan  Désané prasida molah maprawretti : 

ca. Palemahan, inggih punika : sahananing pakarangan, tegal, carik, miwah sétra sakakuwuban Désa 

Adat, pinaka sthùla sariran Désané. 

Awig - awig puniki ngawit puput kapirarem nemoning rahina .Saniscara Tang/Pang ping Siyengolas, 

sasih Karo, Isaka 1939 tanggal 19. bulan Agustus  warsa 2017 ring Balai Banjar Pikah lan 

kaparipurnayang nemoning rahina .Saniscara Wuku Tambir tanggal 30 bulan Desember warsa 2017 

SARGAH PERTAMA 

ARAN LAN WEWIDANGAN DESA 

Pawos 1 

(1) Desa Adat puniki mawasta Desa Adat Pikah  

(2) Jebar kakuwub wawidangan nyane mawates nyatur :   

ha.  Sisih wetan/kangin ring Desa Adat Abiansemal 

na.  Sisih kulon/kawuh ring Tukad Yeh Penet 

ca.  Sisih lor/utara ring Desa Adat Blahkiuh  

ra.  Sisih kidul/kelod ring Desa Adat Abiansemal  

(3) Desa puniki kawangun antuk karang desa utawi gebogan krama, turmaning kepah dados siki (1) 

babanjaran, utawi sinanggeh banjar adat, luire : 

ha.  Banjar  Adat Pikah 

1) Tempekan Kangin 

2) Tempekan Kauh 

 SARGAH KALIH 

PATITIS  LAN PAMIKUKUH 

Pawos 2 

(1) Desa Adat Pikah ngamanggehang pamikukuh makadi ring sor : 

ha.  Pancasila. 

na.  Undang-Undang Dasar 1945. 

ca.  Tri Hita Karana manut Sadacara Agama Hindu. 

ra.   Hak Azasi Manusia utawi HAM. 

ka. Uger – uger saking Guru Wisesa indik Desa Adat. 

 

Pawos 3 

(1) Luwir Patitis Desa Adat Pikah 

ha.  Mikukuhin miwah ngarajegang Sang Hyang Agama Hindu. 

na.  Ngutamayang/Nginggilang tata prawertine magama. 

ca.  Ngajegang kasukertan desa saha pawongannia sekala lan niskala. 

ra. Ngajegang kasukertan druwen desa. 

ka   Nincapang pangaweruh kasusilan lan pangupajiwa. 

SARGAH TIGA 

SUKERTHA TATA AGAMA/PARHYANGAN 

Palet 1 

Indik Dewa Yadnya 

Pawos 4 

(1) Palinggih panyiwian desa ring wawidangan Desa Adat/ Pakraman Pikah luire : 

ha.  Kahyangan Tiga : Pura Desa/Bale Agung, Pura Puseh, Pura Dalem 

na.   Pura Dalem Tungkub  

ca.  Pura Beji 

ra.  Pura Bagawan Penyarikan / Melanting 

ka.   Prajapati 

(2)  Rahina  piodalan soang-soang kahyangan inucap, kadi ring sor  : 

ha.  Ring Kahyangan Tiga, luire : 

1) Pura Desa/Bale Agung, ri kala Anggara kasih Perangbakat. 

2) Pura Puseh, ri kala .Anggara kasih Perangbakat. 

3) Pura Dalem, ri kala Anggara kasih Perangbakat. 

na.    Pura Dalem Tungkub, rikala Anggarakasih Perangbakat 

ca.    Pura Beji, rikala Anggara kasih Perangbakat 

ra.    Pura  Begawan Penyarikan/Melanting, rikala Saniscara Kliwon Wariga 

ka.    Pura Prajapati, rikala Buda Umanis Julungwangi 

(3) Pangaci ring pura inucap manut kecap sastra agama, saha kalaksanayang nista, madya, utama, Manut 

kawentenan lan pararem, 

 Manut ring galah, genah, prebeya lan sampun kasungkemin oleh krama Desa Adat Pikah  

(4) Pangempon soang-soang pura manut dresta kadi ring sor : 

ha.   Pura Desa kaempon Krama Desa Pikah 

na.   Pura Puseh kaempon antuk  Krama Desa Pikah 

ca.   Pura Dalem kaempon antuk Krama Desa Pikah. 

ra.   Pura Melanting kaempon oleh  krama Banjar Pikah 

ka.  Pura Beji kaempon antuk Krama Desa Pikah 

da.. Pura Prajapati  kaempon oleh 3 ( Tiga ) Desa Adat 

- Desa Adat Pikah 

- Desa Adat Blahkiuh( Br. Benehkawan, Gegiring BrTengah) 

- Desa Adat Abiansemal( Br Kedampal ) 

pawos 5 

(1) Ring Desa Adat Pikah  kawentenang 3  ( tiga )  pamangku; 

 ha.  Pemangku Pura Dalem 

 na.  Pemangku Pura Desa lan Puseh 

         ca.  Pemangku Pura Prajapati 

(2) Ngadegang pamangku manut dudonan : 

ha.  Nyanjan utawi masemurang, soang-soang mapiteges mapinunas ring ajeng panataran utawi ring 

Pura Desa manawi ring balian sonteng, lan sapanunggilan ipun. 

na.  Turunan utawi ngewaris. 

ca.  Kacatri, kapilih, katunjuk olih krama desa.Adat Pikah 

 (3) Tan kawenang kanggen pamangku luire : 

ha.  Cedangga saking wawu medal, mekadi peceng, perot, cungih lan sapanunggilan ipun. 

na.  Sang sapasira ugi sane tan kapatutang manut pararem. 

ca.  Sakit ila, ayan, buduh, wiadin edan. 

ra.  Sane madruwe kasucian urip tan becik. 

(4) Prabea kapamangkuan : 

ha.  Madiksa Widhi (ngawintenin) kamedalin saha kalaksanayang antuk sang ngadegang makadi krama 

desa utawi pangempon pura soang-soang. 

na.  Rikala wenten kelayu sekaran /Pitra yadnya riwekas prade  pamangku lampus/seda, patut 

kasungkemin antuk krama desa utawi pangemong  sewates pengabenan pranawa / mebebangkit 1 

( siki ) sewates upakara.   

 Ca. Kulewarga pemangku dados ngemargiang upakara pengabenan sane agengan ring pengabenan 

pranawa,sakewanten prebea sane kesungkemin oleh krama desa adat  wantah nyantos upakara 

pengabenan prenawa kemanten. 

ra    indik upakara nyekah pemangku sane lampus prebea ne kesungkemin oleh krama desa adat 

       Pikah akehnyane atenge saking prebea nyekah sinamian.  

Ka   sami pekaryan upakara pengabenan lan upakara nyekah kesangra oleh krama desa adat pikah,tur 

kekaryanin panitia. 

Pawos 6 

(1) Swadarmaning pamangku luire : 

ha.  Pemangku patut ngemanggehang sesana miwah agem-ageman pemangku 

na.    Ngenterang upacara piodalan ring kahyangan utawi ring soang-soang pakubon krama 

ca. Tan wenang salab-sulub, yan mamurug wenang pamagku inucap nyepuhin raga 

ra.  Prade silih sinunggil pamangku kapialang utawi cuntaka, kengin nyelang pamangku siosan utawi 

nuwur sang sulinggih. 

ka.  Semalih yan sampun pamangku ngayah tigang rahina ring pura, kancit wenten kulawarganya 

padem/lina, pamangku inucap tan keneng cuntaka. 

 da.   Pamangku patut ngamanggehang sasananing pamangku, luire tan wenang ajejuden miwah   sane 

siosan. 

(2) Petias utawi olih-olihan pamangku luire : 

ha.  Panyolasan miwah sarin canang. 

na.  Luput pakaryan lan rarampen/raramon, padagingan keni kadi patut. 

ca.  Anutang ring dresta sane sampun mamargi ring desa adat pikah : 

1. Jro mangku sane ngayah serahina-rahina polih olih-olihan nyabaran sasih 

2. Jro mangku polih olih-olihan wastra  nyabaran warsa 

3. sarin canang dados kaduwenan olih jro mangku 

4. Jro mangku keni patis yening wenten krama banjar sane padem 

5 Jro mangku rikala sungkan 

langkungan ring 3 ( tigang ) rahina utawi jenek ring rumah sakit polih petias 

tur pacang polih petias malih yening jenek ring rumah sakit langkungan ring 6   (enem ) sasih saking 

sungkan kapertama ring galah awarsa, tur prajuru wenang nyingakin jro mangku sane sungkan 

6. Ritatkala jro mangku kapialang utawi cuntaka mangdane ilen-ilen upakara memargi, krama desa adat 

dados nguntab jro mangku lianan 

7. Ritatkala jro mangku merasa kapiambeng utawi abot lan meweh ngelaksanayang pemargin upakara 

pereragan, tur sampun mesadok ring jro bendesa, Desa Adat Pikah wenang ngelaksayang paruman 

jagi ngerereh pemangku anyar melarapan antuk nyanjan utawi sane tiosan 

Pawos 7 

(1)  Pamangku kagentosin riantukan : 

ha.  Seda utawi lina. 

na.  Pinunas ngraga manawi kageringan lan sapanunggilan ipun. 

ca.  Kawusan antuk krama manawi malaksana sane tan patut (asta dusta) 

Pawos 8 

Kasukertan kahyangan ring desa : 

 (1)   Sane nenten kalugra ngaranjing kapura lwire : 

ha.  Sang katiban cuntaka, makadi sebel raga : 

1) Sebel kandel, ngraja sewala, selami dereng mabersih. 

2) Sebel sangkaning madruwe putra, 

 - sane istri 42 rahina 

 - sane lanang wusan kepus pungsed tur sampun meprayasita 

3) Sebel pangantenan, sadurung mabiakala 

4) Sebel sangkaning kalayu sekaran utawi wenten kapademan manut sengker 

         na.    sang patita utawi panak babinjat; 

ca.  Makta sahananing sane kasinanggeh ngaletehin; 

ra.  Mabusana sane tan manut kadi tata caraning ngaranjing kapura;  

  ka.    Anak alit sadurung mayusa tigang sasih; 

 (2) Busana ngranjing kapura wenang nganutin dresta minakadi :  

ha.  Ritatkala ngaturang ayah lanang, mawastra lan nyalempot tur maudeng 

na.  Ritatkala ngaturang ayah  istri mekamen, kebaya lan nyelempot 

ca      Ritatkala ngaturang sembah, mabusana jangkep : 

- Lanang mekamen,mekampuh,lan madestar/ maudeng 

- Istri mekamen sewates matan batis, mekebaya lengan dawa/ beten siku, nyelempot tur mangda mepusung 

tagel yening sampun merabian, sane anom mangda mepusung gonjer , nenten kedadosang mekamen jadi 

sane mebelah ring ajeng 

ca.  Siosan kadi ring ajeng nenten kalugra, sajawaning sampun pituduh prajuru, yaning wenten sane  

memuuk pacang keni pamidanda banten meprayasita  anggen ring pura. 

(3) Parilaksana tan kawenangan ring pura, luire : 

ha. Masuara sane kasinanggeh wak purusya, wak capala; mekadi memisuh,merebat,mebawos 

bangras,sane ngewetuang rebat lan sekancan punika 

na.  Makoratan/mabacin, mawarih, masanggama; 

ca.  Masumpah utawi macoran sajawaning pituduh prajuru desa;  

ra.  Ngias raga sajawaning sulinggih miwah pandita; 

ka.  Munggah tedun ring palinggih sajawaning pituduh parajuru desa; 

da     menyonyoin anak alit 

(4)  Sang mamurug kadi kecape ring ajeng, keni pamidanda pamrayascita anggen ring pura 

Pawos 9 

(1) Yan wenten jadma karawuhan ring pura, kengin kapintonin antuk jro bendesa utawi pemangku mekadi 

ketunasang wangsuh Ida Bathara, raris sang sane kerauhin keketisin/kelamesin/ ketunjel/kesulud lan 

sapenunggilan ipun, yan prade belus. puwun tan wenang jadma punika kagugonin, wenang jadma 

punika kasisipan lan kadenda pemrayascita ring pura; 

(2) Prade kahyangan kahanan dhurmanggala, minakadi: 

ha. Kesamber kilap,kalinusan angin mewastu rubuh 

na  Katunuan utawi puwun 

ca  Karubuhan taru agung 

ra   Kalulutan/ kagenahin lulut 

ka  Keranjingan pandung 

da  Keranjingan wong edan 

ta   Kerajingan buron agung 

sa   Kesiratan rah manusa 

wa  Jadma sampun maketus mewarih / mebancin 

la   Mesenggama ring sajeroning Pura 

3) Prade kahyangan kacemerin , minakadi: 

ha. Jadma mesalin ring sajeroning pura 

na  Jadma ngetelang yeh nyonyo ring sajeroning pura 

ca  Jadma marebat, memisuh sajeroning pura 

ra   Jadma sirep lanang lan wadon ring sajeroning pura 

Yen wenten khayangan kahanan durmanggala, kapanca bhaya, kacemerin kadi ring ajeng pamangku 

patut digelis nyadokang ring prajuru mangda marumang krama desa tur ngawentenang upacara 

sapatutnya. 

Palet 2 

Indik Pitra Yadnya 

Pawos 10 

Dudonan pamargin Pitra Yadnya. 

(1) Pangupakaran sang padem utawi seda : 

ha. Antuk mendem utawi ngeseng, makacihna pakingsan ring Ibu Pertiwi utawi ring bhatara  Brahma, 

salami nutupang prabea; 

na. Atiwa-tiwa wiadin ngaben, sang sane wenang abenan jadma padem sampun meketus untu 

ca  Ngelungah . sang sane wenang kaklungahang inggih punika jadma padem sampun mayusa 

      3 (tigang ) sasih durung maketus untu , upacara nyane manut sastra lan panugrahan sulinggih 

ra   Kruron utawi jadma alit wawu embas jantos mayusa 3 ( tigang ) sasih padem patut 

      kemargiang upakara ngelangkir, upakara nyane manut sastra agama lan panugrahan 

      sulinggih 

da. Pemargin atiwa-tiwa ring sajeroning pelaksanan nyane kemargiang manut perarem Desa  

      Adat Pikah 

(2) Upakara-upacara Pitra Yadnya ri wusan kaabenang mawastu munggah daun bingin (ngroras) ri 

sampune punika wawu kamargiang ngalinggihang Dewa Hyang (Bhatara - Bhatari) 

 

Pawos 11 

Swadharma  lan  tategenan krama prade wenten sinalih tunggil warga padem utawi seda : 

(1) Sang kaduhkitan patut : 

ha.  Nyadokang ring prajuru adat tur nunas tatimbang ring kawentenan pamargin nyane risampun polih 

pamutus padewasan saking sulinggih utawi siwan nyane 

(3) Swadarmaning Banjar/Desa : 

Swadarma lan tetegenan krama prade wenten sinalih tunggil warga padem utawi seda 

ha. Kelian banjar Adat maritatas pamargin sang kaduhkitan, napi pacang kapendem, makingsan rihin 

utawi lantur kaabenang; 

na.  Prade kapendem, raris kawentenang kulkul panahu olih kelian banjar utawi patajuh nyane; 

ca.  Panyanggran Banjar salanturnya : 

1) Soang-soang krama banjar nedunin patus manut dresta; 

      - marupa beras 2 kg, kelapa abungkul kagentosin antuk jinah (manut perarem ) 

2) Ngarombo ngaryanin eteh-eteh sawa kasarengin antuk krama desa adat pikah 

3)  sesari banten teben kaserahang oleh sane madue kelabubaangan  ke banjar manut perarem  

  4)  Sang sane madue kelabu baang polih ayahan krama desa  apuputan 

  5) Rikala piodalan ring Pura Khayangan Tiga, Pura Melanting, lan pemelastian / Ida Bathara 

Nyejer, wenten sinalih tunggil krama madue kelabu baang, sang sane madue kelabu baang 

pacang polih krama desa  11 ( song kori) lan sane madue kelabu baangan 1 ( siki )  tur 1 ( siki ) 

prajuru banjar adat . 

 song kori punika dados kapilih olih sang sane madue kelabu baang inggih punika :   pisage 

dajan,delod,dangin,dauh saking jroan sang sane madue kelabu baang utawi  sane madue paikatan 

kulawarga minakadi: nyama,tugelan,juang kejuang, nyantos akehnyane 11 (solas ) song kuri tur sang 

sane madue kelabu baang mangda mesadok ring prajuru  indik sire kemanten sane kapilih 

     6)  Nenten kadadosang ngelaksanayang upakara pengabenan 

     7)  Upakara sane patut kelaksanayang wantah mependem utawi mekinsan di geni. 

 Yening sang madue kelabu baang mamuuk  ( ngelaksanayang pengabenan utawi kremasi 

. pacang    keni pamidanda marupa : 

o nenten polih ayahan desa  ( krama 11 song kori ) 

o nenten polih patis 

o nenten kadadosang nunas tirta ring Pura Khayangan Tiga 

o mekarya banten pemrayasita angge ring desa adat pikah 

  8 )  Rikala wenten piodalan ring Pura Khayangan Tiga, ring Pura Melanting, lan Nyanggra Melasti 

krama sampun tedun ngayah, wenten raris sinalih tunggil krama madue kelabu baang ring ( 

jaba wewidangan Desa adat Pikah ) sane wenten paiketan keluarga mekadi rerama lanang, 

istri, matua lanang, istri, tugelan, tunggal sumbah purusa, nenten keni dedosan (dados 

ngambil puangkid) tur wenten pesadok ring prajuru, tiosan ring punika yening pacang mamuuk 

keni dedosan  

  9) Rikala wenten kelabu baang sang sane nuwenang kelabu baang, polih pagebagan   

 Manut  perarem 

10 ) Rikala wenten krama desa adat pikah sane sede/padem  magenah ring wewidangan lan  jaba 

wewidangan Desa adat pikah tur pacang kapendem / ngaben / kremasi , sang sane madue 

kelabu baang  : 

                         -    polih patus 

           -    nenten polih ayahan banjar 

            -  prajuru makta patis ida dane krama desa adat ke jroan sang sane        medue kelabubangan          

           -    Krama desa adat nenten keni kecuntakan 

11)  Rikala wenten krama Desa adat pikah sane padem/sede  kala galah  megulung/ meringkes 

yening  

  -  sane sede tempek kangin sane ngambil tempek kauh 

  - yening sane sede tempek kauh sane ngambil tempek kangin 

12 )   Rikala wenten krama desa adat pikah sane sede/padem  magenah ring jaba wewidangan desa 

adat pikah tur wenten piodalan ring Pura Khayangan Tiga muah ring pura Melanting, utawi Ida 

Bhatara Nyejer rikala pemelastian sang sane madue kelabu baang nenten kapica makta layon 

budal ke Desa Adat Pikah sedurung piodalan puput / Ida Bhatara mesineb.  

Pawos 12 

Pemargin mendem utawi ngeseng 

Nganutin dewasa tan wenang mendem utawi ngeseng rikala dina: 

ha.  Semut sedulur,kala gotongan,prawani.purnama ,tilem,nyandung,mekirim wangke, rerainan jagat 

na.  Piodalan Ida Bhatara ring Khayangan Tiga, ring Pura Melanting, rikala Ida Bhatara nyejer tur  rahina 

siosan manut dresta / pituduh guru wisesa. 

Pawos 13 

Sawa tan wenang inepang 

ha.  Anak alit durung maketus 

na.  Sawe ngadut manik/ rare utawi beling, prade wenten sapunika tan wenang tanem,urugin kalih kageseng, 

manik/rare utawi belingane punika  patut kebasah utawi kamedalang antuk operasi  

ca. Sang sane keni panungkan ila,kalih pinungkan ngelalah mekadi kolera,HIV/AID lan sapanunggil ipun. 

Pawos 14 

Tata Kertaning Ring setra 

ha   Rikala ngendag tan wenang makta tanah setra ke Desa Adat 

na  Tan wenang mekarya undung-undung ( rumah kubur permanen ) ring setra Adat    Pikah 

ca   Tan wenang nginepang bangbang 

ra   Tan wenang / nunjel 3 sapisanan ( arahina) ring setra asiki ( kagenepin antuk ayam sane madue kelabu 

baang siduri.) 

Pawos 15 

Dudonan pemargin pengabenan 

Pemargin pengabenan dudonan ipun mekadi ring sor: 

ha   Ngaben alit  ( tan ngangge bebangkit ) 

na   Ngaben madya ( seageng-ageng ipun ngangge bebangkit 1 ) 

ca  Ngaben utama ( sawe prateka ) 

ca   Ngaben kremasi nenten wenten kapiambeng sakewanten sang madue karya patut masadok ring 

       prajuru banjar/desa 

Pawos 16 

Sengker ngambil cuntaka / sebel 

(1)  Sane kasinanggeh kacuntakan sekadi ring sor :  

ha.  Cuntaka sangkaning kalayu sekaran/padem; 

na.  Cuntaka sangkaning ngraja sewala; 

ca.  Cuntaka sangkaning ngembasang putra;  

ra.  Cuntaka sangkaning  karuron; 

ka.  Cuntaka sangkaning  pawiwahan; 

da.  Cuntaka sangkaning gamia gamana; 

ta.  Cuntaka sangkaning salah timpal; 

sa.  Cuntaka prade wenten anak istri mobot nenten kaupakara pabiakawonan tur pawidhi widhana; 

wa.  Cuntaka sangkaning mamitra ngalang; 

Ia.  Cuntaka sangkaning wenten anak istri ngawentenang putra sadurung maupakara, pabiakawonan 

tur pawidhi widhana; 

(2)  Sengker cuntaka manut kawentenanya : 

ha.  Cuntaka kalayu sekaran, cuntakanya kantos masapuh-sapuh manut dresta; 

na.  Cuntaka ngeraja sewala, 3 rahina ngawit saking ngraja sewala utawi salami  ngraja sewala; 

ca. Cuntaka istri sane ngembasang putra, 42 rahina (abulan pitung dina) ngawit saking putrane embas, 

lanang ngantos kepus pungsed, sampun kaupakara maprayascita manut  agama,  

ra.  Cuntaka sangkaning karuron abulan pitung dina (42 rahina) tur sampun  maprayascita; 

ka. Cuntaka sangkaning pawiwahan, cuntakanya ngantos sasampun kamargiang pabiakawonan 

da. Cuntaka sangkaning gamia gamana, cuntakanya ngantos sasampune ka palasang/masapihan tur 

sampun kawentenang pamrayascita raga miwah  pamrayascita desa adat/pakraman lan 

kahyangan; 

ta.  Cuntaka sangkaning salah timpal kapuputang sakadi ring Agama Hindu tur dresta miwah adat sane 

manggeh; 

sa.  Cuntaka sangkaning anak istri mobot nenten madasar antuk ngamargiang upacara pabiakawonan, 

cuntakannia ngantos kawentenang upacara pabia kawonan; 

wa. Cuntaka sangkaning mamitra ngalang cuntakanya ngantos kawentenang pamargi parabian lan 

kamargiang upacara pabiakawonan; 

la.  Ngembasang putra nenten kawentenang upacara pawidhi widhana, cuntaka ngantos wenten 

putrane mameras sang putra, tur sampun kawentenang upacara manut sastra Agama Hindu; 

(3) Cuntaka sangkaning kalayu- sekaran utawi sangkaning kamatian.  

ha.  Mapendem cuntakan nyane : 

1)  Cuntaka/sebel banjar rawuhing ngawit mekarya banjar nyantos pekutangan  utawi sasampun polih 

prayascita (masapuh-sapuh) ring bale banjar 

2)  Kaluarganya sajeroning pakarangan ngantos 12 ( roras ) rahina.  

na.  Atiwa-tiwa utawi ngaben cuntakania : 

 Sang nyambut karya Pitra Yadnya cuntakanya ngawit saking ngarancang karya rawuh riwus yadnyania 

(mapegat); 

(4) Tan keneng cuntaka luire : 

ha.  Sulinggih lan Pamangku Kahyangan Tiga;  

na.  Rikala piodalan; 

     Pawos 17 

(1) Atiwa-tiwa (pangabenan) kamargiang antuk : 

ha.  Nyawa Resi utawi nenten ngupapira sawa, santukan tan ngagah utawi manawi sawa tan kakeniang; 

na.  Sawa prateka; 

(2) Panemaya pangabenan wenten 2 pawos : 

na.  Ngaben dadakan (bah bangun), kadadosang sajeroning banjar/tempekan;  

na.  Ngaben ngamasa; 

  (3) Dudonan pangabenan ngawit saking ngagah (lina), ngeseng ngantos pangiriman utawi nganyut; 

Pawos18 

(1)    Papatusan pangabenan wenten kalih pawos : 

ha.  Ngaben ngamasa patus nyane manut dresta miwah pararem banjar soang-soang; 

na.  Ngaben dadakan, patus nyane pateh sakadi patus padem mapendem lan kanutang ring dresta soang-soang; 

(2)  Nenten keaturan Sangu/Pangingu majeng ring krama banjar ngawit ngayah   nyantos puput       karya ring setra 

 (3)  Upacara Pitra Yadnya sajangkep nyane kamargiang mabantang antuk Awig-awig Desa Adat  Pikah lan 

panglaksanan nyane kamanggehang tur kamargiang manut drestan banjar soang-soang; 

Palet 3 

Indik Bhuta Yajnya 

Pawos 19 

(1) Bhuta Yadnya inggih punika upakara-upacara biakala ring prathiwi lan kahyangan, sarwa prani lan upakara-

upacara ring bhuta kala; 

(2) Upacara pabiakala ring sarwa prani luire : 

ha. Ring sarwa tumuwuh kamargiang rikala Tumpek Pangatag (Saniscara Kliwon Wariga); 

na.  Ring sarwa ingon-ingon rikala Tumpek Andang (Saniscara Kliwon Uye); 

ca.  Upacara pakala-kalan manusa manut wiguna kabawos pabiakala; 

(3) Upacara pabiakala ring pertiwi, kahyangan lan babutan kawastanin macaru; 

(4) Pacaruan inucap ring ajeng nista, madya, utama manut wiguna kadi ring sor : 

ha. Ekasata; ( Ayam brumbun ) 

na.  Pancasata; (ayam brumbun, putih, selem,putih siungan, biying ) ( putih siungan cucuk paru bungut kuning, 

batis kuning, bulu putih )  

ca. Panca sanak; ( madurga ) ayam 5 sekadi ring ajeng (6 ) kawewehin antuk asu bang bungkem 

ra.  Resi Gana / caru butha yadnya gempong asu medasar caru panca sata kawewehin asu bang bungkem,lan 

bebek belang kalung 

ka Manca kelud;  

da     Tawur 

(5)    Yening wenten kedurmanggalan jagat sane kacihnayang antuk ciri-ciri: 

ha. Jadma akeh kageringan;  

na.  Entik-entikan akeh kageringan 

ca     sato akeh kageringan 

ra  Miwah ceciren siosan minakadi sasab merana  tan papegatan. Patut kawentenang ngusaba desa lan ngusaba 

nini. 

(6) Sajawaning kadi ring ajeng taler kawentenang upacara : 

ha. Majot-jotan utawi yajnya sesa nyabran sasampun wusan maratengan;  

na.  Masapuh-sapuh ri kala pacang wali ring pura; 

Pawos 20 

    Upakara Tawur kesanga rikalaning Tilem sasih kesanga : 

         Dudonan pelaksanan ipun: 

 (1) Ring panglong ping 13 sasih kesanga Ida Bhatara Bhatari ring Desa miwah sowang-sowang para sanak 

wewidangan Desa Adat Pikah kairing antuk krama mapupul ring bale agung selanturnyane lunga melasti 

ke segara 

(2)   Ring pangelong ping 14 sasih kesanga Ida Bhatara-Bhatari nyejer ring bale agung tur makemit oleh 

prajuru lan krama 

 (3)  Ring Tilem sasih Kasanga Ida Bhatara Bhatari sadurung mantuk ke khayangan sowang-sowang katuran 

lan napak lanjaran agung ring bale agung tur ida dane krama ngaturang prani 

(4 )  Riwus rahina Nyepi (benjangne) maka cihna pangawit Icaka Warsa anyar, patut soang-soang warga desa 

sami saling ngaksama (Dharma santhi). 

Upakara tawur agung kesanga ring tilem sasih kesanga manut dudonan : 

(1)    pecaruan kemargiang magenah ring pempatan agung 

(2)    Ring keluaga soang-soang mabiakala ring natar paumahan 

(3)    Kelanturan antuk ngerupuk uatwi mabuu-buu 

(4)  Tan kalugra malila-lila antuk geni miwah ngerupuk jantos langkungan ring tengah wengi, duwaning rahina 

inucap sampun mampih rahina sipeng 

Rikala Nyepi utawi sipeng ring pinanggal apisan sasih kedasa, soang-soang krama Desa Adat Pikah  patut 

ngemargiang Catur Brata penyepian. 

 ( 1 ) Catur brata panyepian, luir ipun : 

ha.  Amati geni :  tan kengin ma - api-api; sejawaning : 

  - ring genah sane madue rare durung mayusa 3 

    ( tigang ) sasih 

  - ring genah matepetin wong sakit 

   - ring genah kelayu sekar 

na.  Amati karya : tan kengin nyambut karya; 

ca.    Amati lalanguan : tan kengin maoneng-onengan, masuara ghora, maklecan lan 

sapanunggilan ipun;  

ra. Amati lelungaan :  tan kengin malancaran merika-meriki;  

 Yening wenten krama tiosan ring warga Desa Adat Pikah sane melelungan ke wewidangan Desa adat 

Pikah jagi keni pamidanda manut perarem 

(2) Pabratan inucap kamargiang saking semeng (galah 6  semeng ) ngantos (galah 6 ) semeng benjang 

nyane. 

Palet 4 

Indik Manusa Yadnya 

Pawos 21 

(1) Krama Desa minakadi krama banjar nyangra miwah nitenin yan wenten silih sinunggil krama 

ngelaksayang upacara manusa Yadnya sane mabuat 

(2)    Tata cara penyanggra inucap ring ajeng kasukserah ring soang-soang paumahan 

(3)    Sang pacang ngelaksanayang upacara manusa yadnya sane mabuat mesadok ring prajuru 

(4)  Manusa Yadnya inggih punika upakara-upacara, dharmaning manusa, ngawit saking kamargiang 

dharmaning mapawarangan ngantos kamargiang upacara pawintenan; 

(6) Upacara kadi ring ajeng madudonan sakadi ring sor : 

ha.  Magedong-gedongan kamargiang risampun bobotane mayusa 6 sasih; 

na.  Duk rare medal utawi embas (lekad rare); 

ca.  Kepus udel;  

ra.  Roras rahina; 

ka.  Tutug akambuhan (42 rahina); 

da.  Tigang sasih (3 sasih) ; 

ta.  Pawetuan/otonan (6 sasih); 

sa.  Tutug kelih (ngraja wadone, ngembakin lanange); 

wa.  Matatah/mapandes; 

la.  Mawiwaha;  

ma.  Mawinten; 

sastra agama saha catur dresta, maka buatan desa dresta, ngawinang sima cara desa; 

( 7)Yening wenten ida dane krama desa adat pikah sane  maduwe karya ring suang-suang inggih punika : 

 Dewa Yadnya 

 Manusa Yadnya 

 Pitra yadnya 

 Rsi Yadnya 

 Butha yadnya       19 



 

 

Yening  pacang ngundang : 

 Sang sane  maundang bebaktan nyane manut perarem 

 Sang sane ngundang ngewales manut perarem 

- Yening wenten  upakara pawiwahan, ritatkala upacara mepamit sang sane madue karya dados nunas 

sanganan ring   ida dana krama desa adat pikah . 

- Yening nekang penganten lan nekang  putra kapertama ida dane krama desa adat pikah  ngejot  makta: 

- tumpeng 

- Polih walesan tape 

 Yening wenten  ida dane krama desa adat pikah keambil (nganten ) olih krama siosan     saking lianan 

desa adat pikah, sane ngambil pacang keni : 

- Penanjung batu suara kulkul ketaur antuk jinah  manut ring perarem 

- Banten pejati kaunggahan ring Bale kulkul medaging sesari manut perarem 

- Banten pejati kaunggahan ring bale banjar medaging sesari manut perarem 

- Banten pejati kaunggahan ring pura Melanting medaging sesari  manut perarem 

- Banten pejati pengeraos  ring ajeng prajuru desa medaging sesari manut pererem   

(1) Yening wenten  ida dane krama desa adat pikah keambil (nganten ) ring  wewidangan  desa adat 

pikah, sane ngambil pacang keni : 

- Penanjung batu suara kulkul kataur antuk jinah  manut ring perarem 

- Banten pejati kaunggahan ring Bale kulkul medaging sesari manut perarem 

- Banten pejati kaunggahan ring bale banjar medaging sesari manut perarem 

- Banten pejati kaunggahan ring pura Melanting medaging sesari  manut perarem 

- Banten pejati pengeraos  ring ajeng prajuru desa medaging sesari manut pererem   

(2) Yening wenten krama desa adat pikah sane sampun ngelaksanayang upakara pawiwahan  

 Patut naur jinah administrasi kk anyar   ke desa adat pikah manut perarem, tur ngelantur tedun ngayah 

banjar pengele ngawit saking tumpek kuningan. 

Palet 5 

Indik Resi Yadnya 

Pawos 22 

(1)  Sang pacang madeg sulinggih, pandita utawi pinandita pinaka sang sadaka, Balian Sonteng, Kubayan, 

salwire jagi ngenterang yadnya patut masadok ring prajuru desa, kalih Parisadha Hindu Dharma; 

(2)  Prajuru desa patut nitenin tur wenang ngalangin prade wenten kacihna lempas ring kakecap miwah 

drestane, tur sareng nyaksinin upacara saha nyobyahang ring paruman desa tegep rawuhing wates 

kawenangan pangenter yadnya. 

(3)  Krama desa patut ngaturang ayah sapamadeg miwah ring panglepasan sang sulinggih riwekas sane 

katuntun antuk prajuru; 

Pawos 23 

(1)  Sang Sulinggih patut ngarihinan ngayomin pamargin upacara ring wawidangan jagat pikah sasampun 

punika wawu muputang yadnya kajebar jagat tiosan utawi kadura desa;  

(2)  Krama Desa sareng nitenin katuntun antuk prajuru, mangda sahanan yadnya sane kamargiang kaicen 

pamuput olih sulinggih, Pandita utawi Pinandita manut kawenanganya soang-soang; 

SARGAH EMPAT 

SUKERTHA TATA PAWONGAN 

Palet 1 

Indik Krama       

Pawos 24 

(1) Sahananing sang jenek mapaumahan ring wawengkon wewidangan Desa Adat Pikah, punika sinanggeh  

wong Desa Pikah 

(2) Sane kabawos Krama  Desa  Pikah inggih punika wong Desa  sane magama    Hindu 

(3)     Sajaba punika sang manggeh ring angka 2  ring ajeng sinanggeh  tamiu 

Pawos 25 

Bacakan krama wenten 8 soroh bacakan ipun kadi ring sor puniki: 

ha. Krama ngarep  inggih punika, krama sané nyarengin adat, magama Hindu , sampun marabian lan 

tedun mabanjar Adat, mipil tur sareng nyungkemin Kahyangan Tiga, Desa Adat Pikah  

na. Krama penyade  inggih punika, krama sane wenten dandanan waris ring krama pengarep mawiwit 

saking  Desa Adat Pikah sane sampun matilar dados krama Desa tiosan nanging waris ipun kantun 

ring  Desa Adat Pikah turmaning mewali dados krama Desa Adat Pikah 

ca. Krama Paron : Krama Desa lan wong dure Desa sane sampun mesadok ring prajuru banjar utawi  

Desa  lan  sampun  madruwe tanah  karang  paumahan  tur sampun  jenek ngawit 6 ( enem ) sasih 

rawuh 10 ( dasa ) warsa. 

 ra Krama Pengele : krama sane nempel utawi ngerob ring sajeroning krama pengarep sane jumenek 

ring dura desa tur wenten pakilitan ring krama pengarep utawi sane jumenek ring  Desa Adat Pikah 

tur dados asiki ring krama pengarep. 

ka    Krama Tamiu, inggih punika krama saking dure Desa Adat pikah  magama Hindu, nenten mipil 

sakewanten sareng nyungkemin Khayangan Tiga lan nganutin dresta Desa Adat Pikah 

da. Krama daa  truna inggih punika  krama sane mayusa 15 nyantos 30 warsa sane durung merabian 

 ta   Krama Datu inggih punika krama sane mayusa lintangan ring 30 warsa tur nenten naenin 

ngamargiang kramaning alaki rabi nyantos lampus 

sa  Krama Balu : krama sane katinggalin sangkaning sang istri utawi sane    lanang padem utawi 

sangkaning nyapihan. Krama Balu kaepah dados 4 soroh: 

       ha.Balu ngelintik   : Balu sane tan madue ayah penyade wiadin ayah      pengele 

 na.Balu ngempu     :  Balu sane madruwe ayah penyade wiadin pengele 

 ca.Balu ngatung     :  Balu sane nenten madruwe pianak utawi santana; 

 ra.Balu ngelisting     :  Balu sane nenten madruwe pianak, arta warisan lan   

         semeton           

Pawos 26 

Ngeranjing Dados Krama 

Tata caraning ngaranjing dados krama desa :       

(1) Ngawit dados krama desa inggih punika : 

ha.  Sangkaning ngamong karang desa;  

na.  Mawiwit pawiwahan; 

ca      Sangkaning pinunas ngraga 

(2) Panemaya tedun makrama desa : 

ha.  Ngawit saking Tumpek Kuningan sesampun upacara pawiwahan 

na.  Marep ring krama Désa  sané  mawit  saking  ngarangin,  kasulurang  manut  pararem; 

 (3)   Nganin indik  karang ayahan Desa : 

1. Sang sane numbas karang ayahan Desa Adat Pikah  Ring Wewengkon Desa Adat Pikah patut 

kakeniang ayah utawi tedun mekrama 6 ( enam ) sasih sesampun numbas tanah punika 

2. Rikala sang sane numbas  tanah karang ayahan punika pacang tedun mekrama patut naur 

pamopog   antuk jinah sekancan druen Desa Adat Pikah ( akeh druen desa di bagi sepaon ) 

3. Sang sane numbas tanah karang ayahan Desa patut setinut ring awig-awig lan perarem Desa Adat 

Pikah 

4. Risampun tedun mekrama patut taler makarya tetangunan polih taler galah 6 sasih ri sampun tedun 

mekrama. 

5. Sapa sire nenten setinut ring awig-awig lan perarem ring ajeng sampunang numbas karang ayahan 

ring Desa Adat Pikah 

6. Sang sane numbas karang ayahan Desa ring wewidangan Desa Adat Pikah yening ipun krama 

Desa Adat Pikah ( orang lokal ) Nenten keni pemogpog riantukan sampun meayah-ayahan duk riin 

4) Patut mekrama Desa 6 Sasih risampun numbas tanah 

 5) Sang sane numbas tanah karang ayahan Desa ring Desa Adat Pikah mangda setinut ring likita  5 M  

luwire: 

1 Mebanjar Adat lan Dinas ring  Desa Adat Pikah 

2 Mekrama Mati ring Desa Adat Pikah 

3 Me Desa ,Dalem / Khayangan Tiga Ring Desa Adat Pikah 

4 Meagama Hindu 

5 Meseka- sekaan 

   6)  Sang sane numbas tanah karang ayahan Desa ring Desa Adat Pikah yan sampun galah 1 warsa nenten 

naenin ngayahin karang ipun tur nenten naur dedosan nyane. Krama inucap pacang polih surat 

teguran saking prajuru Desa Adat Pikah tur tanah karang nyane dados hak guna pakai olih desa adat 

Pikah 

    7)  Sang sane numbas karang sane keni pararem punika luire sang sane numbas karang ayahan desa lan 

tebe,sane tiosan minekadi tegal, carik nenten keni awig lan perarem puniki. 

      8)  Yan wénten krama saking tiosan désa sareng ngranjing makrama désa ring Désa Adat Pikah patut 

kadulurin antuk likita saking Desa wed nyane  sané tegep lan jangkep; 

Pawos 27 

Swadarmaning Krama Desa 

I  Swadarmaning Krama Ngarep,krama paron luwire: 

1. Nyejerang sah satinut ring sedaging Awig-awig ,Perarem lan pasuara Desa Adat Pikah 

2. Bakti saha sutindih lan parame bela ring  Desa Adat Pikah 

3. Sayaga sareng natakin tis panes kertiyasa Desa Adat Pikah 

4. Tan Maren sareng mautsahamangda Desane prasida nyujur patitis sekadi munggah pawos 3 ring 

ajeng   

5. Keni paturunan peson-peson lan ayahan  mamungkul arta brana ngardi kebecikan Desane sekala lan 

niskala 

6. Ngamedalang usul rikalaning paruman Desa Adat 

7. Dados prajuru ring Desa Adat utawi ring Banjar Adat 

 

pawos 28 

Kepatutan Krama Desa 

I Kepatutan Krama Desa sekadi ring sor : 

1.  Polih pesayuban saking Desa 

     2.  Polih kasukertan miwah kesucian dewek,pahrayangan miwah karang nyane 

3.   Polih kasukertan padruen nyane soang-soang 

4.   Ngamedalan usul ritakala wenten paruman ring Desa Adat Pikah sane  mabuat 

5.   Dados prajuru ring desa utawi banjar 

6 Polih pamutus saking prajuru ritakala wenten wicara 

7 Polih laluputan manut perarem 

pawos 29 

Kepatutan Krama tamiu 

II  Swadarmaning Krama Tamiu  luwire: 

1. Satinut ring  Tatiwak Desa Adat nganinin indik ngupadi kasukertan Desa Adat sekala lan niskala  

2. Tan Kengin nungkasin kertiyasa Desa Adat Pikah 

3. Patut mesadok ring kelian banjar ritatkala nerima tamiu sekirang-kirang ipun nyantos 24 jam 

4. Keni iuran manut perarem Desa Adat Pikah 

Pawos 30 

Uger-uger  krama desa lan krama tamiu 

 III  Krama Desa adat lan krama Tamiu  tan kadadosang ngajak wong wadon sane parilaksanaa nyane ten 

patut,  sapasira ugi sane piwal patut keni pamidanda mecaru penglepeh desa lan meprayacita desa 

VI  Krama Desa  lan krama tamiu  tan kadadosang makta, nganggen , madruwe sarana sane tan patut, 

sapasira ugi tiwal patut keni pamidanda : 

      Krama sane  nganggen lan ngedarang / ngadol obat-obatan terlarang( narkoba ) keni pamidanda : 

- Kelaporan ke pihak terkait 

- Meprayasita ring desa adat pikah 

Pawos 31 

Ayah kalih urunan 

ha. Krama Ngarep, keni urunan miwah ayahan mamungkul;  

na.  Siosan ring krama ngarep keni ayah kalih urunan kemanggehang manut perarem 

ca     Krama balu, keni ayah manut kawongannya 

         Ayah kalih urunan balu minakadi : 

 ha.Balu ngelintik      : Balu sane tan madue ayah penyade wiadin ayah ( keni ayah asibak yen 

ipun balu luh keni ayah luh,yen ipun balu    muani keni ayah muani ) 

kewanten urunan ipun mepek 

 na.Balu ngempu     : Balu sane madruwe ayah penyade wiadin pengele 

      ( keni ayah lan urunan mepek ) 

 ca.Balu ngatung     : Balu sane nenten madruwe pianak utawi santana; 

  ra.Balu ngelisting     : Balu sane nenten madruwe pianak, arta warisan lan   sameton. 

 da. Krama pengele         : keni ayah manut ring awig-awig / perarem 

Pawos 32 

Laluputan Ayah 

(1) Laluputan ayah makadi ring sor : 

ha. Sane polih luput ayah : Pemangku,prajuru,selami dados pemangku lan prajuru, Nganenin indik 

laluputan punika kemanggehang manut perarem Banjar/ Desa  

na.  Warga Desa sane wawu nanggap karang polih luputan sekirang-kirang ipun  a warsa  nyantos  

panumaya sasih tedun mekrama adat.  

(2) Krama Desa Adat/pakraman kadadosang Mapuangkid utawi tan tedun ngayah luire  

1) Ritatkala mayadnya  ngodalan ngeluaran polih galah 3 ( tiga ) rahina polih mapuangkid 

2) ngotonin, polih galah puangkid 3 ( tiga ) rahina polih mapuangkid sane nuwenang yadnya. 

3) mesakapang,polih galah 3 rahina mapuangkid 

4)  masangih, polih galah 3 rahina mapuangkid 

5) mapasaksi, 

6)  kicalan putra,  / keruron polih 42 hari 

7) Mapuangkid sakit salami 3 (tigang) rahina, ( jumenek ring rumah sakit ), yaning sampun arahina 

kenak (seger) mangda masadok ring prajuru 

ra.  Panyeledihi nyade wiadin nyuksukin ayah ri sampun mayusa 16 (enem belas) warsa, siosan ring 

ngayah nyapuh rahina Purnama lan Tilem  

Pawos 33 

Wusan dados Krama Désa : 

(1) Sangkaning : 

ha.  Séda; 

na.  Pinunas ngaraga;  

ca.  Kanorayang, malantaran piwal ring Awig-awig miwah Pararem Désa, utawi tan satinut ring pituduh 

Prajuru sajeroning indik nyupat sikian, minakadi nénten prasida ngeséhin prawerti; 

(3) Sang wusan dados krama désa taler kabawos wusan mabanjar, mangda nenten kabawos empak 

ngulanting; 

(3)  Sang wusan dados krama désa tan polih pah-pahan druwén désa utawi banjar, tur tan polih pasayuban 

malih sajeroning ala-ayu; 

(4) Sang kanorayang dados malih tedun makrama désa manut perarem 

yaning sampun maseh parisolah ipun tur malarapan antuk katerima ring keluargan nyane, tur ring banjar 

adat pacang keni penanjung batu yening langkungan ring 6 (enem )  sasih keni pamogpog  manut 

pararem; 

(5)  Prade sangkaning rahayu, polih lekita bukti patilar saking prajuru desa; 

Pawos 34 

Ayah-ayahan krama. 

(1) Satunggil krama, manut paetangan nyane, keni ayah-ayah sekadi ring sor :  

ha.  Ayahan   utama   inggih   punika   ayah  sane   kamargiang   olih  krama  sane  ngamargiang 

swadharma eka jati utawi dwijati. 

na.  Ayahan  ngarep  inggih  punika ayah sane kamargiang olih krama sane dados krama  adat, sane 

jangkep alaki rabi.  Ayahan  ngarep  mapiteges   paturunan, peson-peson miwah ayahan 

mamungkul; 

ca.  Ayahan balu inggih punika ayah sane kamargiang olih krama balu sekadi  ring sor : 

  1 .Balu ngelintik    : Balu sane tan madue ayah penyade wiadin ayah pengele 

(keni ayah asibak yen ipun balu luh keni ayah luh,yen ipun balu    muani keni 

ayah muani ) kewanten urunan ipun mepek 

 2   Balu ngempu   : Balu sane madruwe ayah penyade wiadin prngele 

     ( keni ayah lan urunan mepek ) 

 3 .Balu ngatung    : Balu sane nenten madruwe pianak utawi santana; 

      4 .Balu ngelisting    : Balu sane nenten madruwe pianak, arta warisan lan     ameton. 

ra. Ayahan daa taruna    : luput manuk; 

(2) Soang-soang ayahan punika wantah kamargiang siki kemanten, manut kawentenan krama inucap; 

(3) Sahananing krama sané sampun munggah daa truna, soang-soang patut sareng ngayah sané 

kawastanin ayah daa truna;  

(4) Ayah daa truna  punika kapupulang sajeroning Sekaa Truna; 

(5) Sekaa Truna punika patut wénten ring soang-soang Banjar Adat; 

(6) Krama Adat wenang nyada ayah, sané mateges mademang ayahan, yan sampun kapastika, luwiré  

ha.  Sungkan tahunan; 

na.  Sangkan pinunas krama riantukan sampun lingsir tur sampun madruwe pangentos utawi 

panyeledihi ( manut perarem ) 

(7) Krama Adat kadadosang :  

 ha. Mapuangkid utawi tan tedun ngayah / parum : 

1). Rikala nangun yadnya, kaluwasan masengker déwasa; 

2). Keni dadawuhan saking Guru Wisésa; 

3). Kapyalang, luwiré : sungkan, matepetin, kalayusekaran, lan sakancan punika; 

na. Dados nyudi patajuh (kawakilang) ring warga/krama tiosan, sané sampun munggah daa truna; 

ca. Nenten kedadosang mogpog utawi nutug ayahan antuk artha brana utawi ngampel, pradé makarya 

ring dura désa; 

 Pawos 35  

Tata titi  Krama Desa utawi Tamiu, sane nampi krama tamiu utawi tamiu : 

(1) Krama Desa  sané nampi  krama tamiu utawi tamiu jantos marerepan : 

ha. Mangda masadok ring kelian banjar, arahina saking ngawit marerepan ring genah sang narima; 

na. Yaning krama desa sane nampi tamiu utawi  tamiu punika madunungan rawuh asasih, Kelian 

Banjar patut nuréksain kabuatan nyané madunungan, kadungang ring ilikita tur nunasang kabuatan 

ipuné; 

(2) Yening kabuatan nyané tan manut ring sané katunasang, Kelian Banjar wenang ngawaliang krama tamiu 

utawi tamiu  punika; 

(3) Yaning krama tamiu utawi tamiu punika jenek rawuhing nem sasih taler durung kasadokang olih  krama 

desa  sané nampi tamiu punika  patut keni pamidanda manut pararem; 

(4) Krama tamiu wenang mesadok ring prajuru. 

Pamucuk Desa 

Pawos 36 

Pamucuk Desa Adat inggih punika : 

(1) Sabha Desa. 

(2) Kertha Desa. 

(3) Prajuru Desa. 

Sabha Desa 

Pawos 37 

(1) Sabha Desa, inggih punika paruman desa sane taler kabawos paruman agung desa adat sane 

kamiletin antuk krama maka sami miwah prajuru adat sami sane matatujon pacang nepasin 

sahananing wicara sane mawiwit saking awig-awig lan sane mapakilitan ring tata adat, agama, budaya 

miwah sahananing pidabdab pewangunan ring desa adat sane muatang pamutus ring sajeroning 

paruman agung; 

(2) Manut makadi dresta sane manggeh ring adat, sahananing pamutus-pamutus sane kamedalang tur 

kamanggehang ring desa adat dumogi panglaksanan adat-istiadat prasida mamargi ajeg patut 

kaputusang ring sajeroning paruman desa sane mawasta sabha desa; 

Kertha Desa 

Pawos 38 

(1) Kertha Desa inggih punika genah prajuru desa lan krama desa adat nunas dharma tatimbang yening 

wenten nepasin daging awig-awig; 

(2) Swadharma Kertha Desa, wenang mapaica saluwuring dharma tatimbang ring Prajuru Desa, makadi : 

ha.  Indik prajuru desa sane singsal ngemargiang awig – awig; 

na.  Indik krama desa sane pacang nguwah nguwuhin awig-awig Desa Adat; 

ca.  Indik wenten wicara ring Desa Adat sane kasengguh perkara;  

(3) Kertha Desa patut ngicenin dharma tatimbang lan ngawantu  prajuru desa lan krama desa yening wenten 

pikobet indik pamargin awig-awig; 

 

 

30 



 

 

Tatacara Ngadegang Kertha Desa 

Pawos 39 

(1) Kertha Desa akeh nyane 1 diri nyantos 3 diri, manut kabuatan; 

(2) Sane dados kadegang Kertha Desa luwirnya : 

ha.  Mawiwit saking krama ngarep, naenin dados prajuru desa; 

na.  Wikan ring hukum adat / agama lan hukum Nasional; 

ca.  Ritatkala kacawis, mayusa sakirangnya 40 warsa, 

ra.  Kasudi olih Prajuru Desa,  utawi Tedung/Pamucuk Desa suwen nyane dados Kertha Desa 5 warsa; 

 

Prajuru Desa 

Pawos 40 

(1) Sane kasinanggeh Prajuru Desa inggih punika : 

ha.  Bandesa;  

na.  Patajuh/Pangliman/ wakil 

ca.  Panyarikan;/ juru surat 

ra.  Patengen;/ pengraksa druwen Desa 

ka.  Kasinoman desa/ juru arah 

da.  Pemangku 

ta      Sajeroning banjar kaenter olih Kelian Banjar Adat pinaka panampe Bendesa Adat. 

(2) Prajuru Desa/Banjar patut : 

ha.  Mawiwit saking krama ngarep, naenin dados kelian /prajuru;  

na.  Waras lan tan cacad angga pramana; 

ca.  Maparilaksana becik lan nenten cacad hukum; 

ra.  Jujur, pradnyan, wicaksana lan madruwe pangunadika, lascarya ngayah;  

Tatacara Ngadegang Prajuru Desa 

Pawos 41 

(1) Tatacara Ngadegang Prajuru Desa :  

ha.  Soang krama dados ngusulang 1 (siki) calon bandesa mawiwit saking krama. 

na.  Kawentenang prawartaka pemilihan, kamanggalaning antuk panitia  

ca.  Calon saking krama kaselehin antuk prawartaka, raris  kapastika wanten 3 - 5 calon bandesa; 

ra.  Pemilihan kamargiang ring wantilan pura desa utawi pura puseh 

ka.  Calon sane kacawis paling makweh sane jayanti; 

da.  Bandesa wenang nyudi pangabih nyane;     

(2) Prajuru Desa kaadegang 5 warsa apisan olih Paruman Agung Desa Adat; 

(3) Prajuru sané wawu kepilih kaupasaksiang ring Pura Kahyangan Tiga utawi ring Pura Bale Agung; 

(4) Sajawaning wénten parindikan sios, sang sampun puputing panumaya dados Prajuru, kéngin kapilih 

malih; 

(5) Prade Bandesa Adat mararyan, sadurung panumayan ipun, swadarman nyane kamargiang olih 

pangliman utawi petajuh nyane rawuh puputing panumaya; 

Pawos 42 

(1) Ritatkala ngamargiang kasukerthan Desa Adat, Bandésa kawantu olih : 

ha.  Pangliman/Patajuh, pinaka Wakil Bandésa; 

na.  Panyarikan, pinaka Juru Surat; 

ca.  Patengen, pinaka Pangamong Druwén Désa; 

ra.  Kelian Banjar Adat; 

ka.  Kasinoman pinaka Juru Arah; 

da.  Pecalang sane nreptiang pamargi ritatkala wenten karya adat, budaya lan agama Hindu; 

ta.   Pemangku ring soang-soang Pura Desa, Puseh, Dalem lan sane tiosan sane dados amongan utawi 

panyiwian desa; 

(2) Ritatkala ngénterang kasukertan ring niskala, Bandésa patut ngaturang Pamangku Kahyangan Tiga 

miwah kahyangan desa tiosan; 

(3) Indik tata titi ngadegang pecalang, swadarman lan patitis ipun, kamanggehang manut pararem; 

 

Pawos 43 

(1) Swadharmaning Bandésa Adat, inggih punika : 

ha.  Ngénterang paruman-paruman Désa Adat; 

na. Ngénterang panglaksanan sadaging Awig-awig miwah   pamutus-pamutus Krama Désa, sané 

sinanggeh Pararem; 

ca. Ngaraksa miwah nudonang tata-titiné migunayang arta brana druwén Désa; 

ra.   Nuntun  saha  ngénterang  Krama  Désa  rawuhing warga Désa sami, ngu- padi kasukertan sekala 

lan niskala;  

ka. Nuntun saha nyaksi  upacara sangaskaraning kahuripan sané mabuat; 

da. Nuntun saha ngénterang Warga Désa, nginggilang Sang Hyang Àgama, kasucian Kahyangan, 

kasucian Palemahan, kasucian Pawongan, miwah tata-titiné migunayang Sétra; 

ta. Mawosin miwah niwakang pamutus marep ring wicàra krama; 

sa. Maka Duta  Désa Adat, matemuang babawos ring sapasira ugi;  

wa. Lan sané séwosan sané wénten pakilitan nyane ring Désa Adat. 

(2) Tata-titiné ngalaksanayang swadharma  inucap ring ajeng, tan maren patut sati- nut ring daging Awig-

awig, Pararem, dresta miwah pamutus paruman krama Désa Adat; 

(3) Panglaksanané ring ajeng patut kasobyahang  ring Désa Adat, kapungkur ipun;  

(4) Sumakuta utawi sumanggup natak pamutus paruman Krama Désa Adat, ngenenin swadharman sowang-

sowang prajuru; 

Pawos 44 

Swadarman Patajuh inggih punika ngawantu Bandesa ring widang Parhyangan, Pawongan lan  Palemahan; 

Pawos 45 

Swadarman Penyarikan inggih punika ngawantu Bandesa ngaryanin saluir sewalapatra, nyatet inventaris desa 

tur nyuratang saluiring pamutus pangrawos desa ring sangkepan; 

Pawos 39 

Swadarman Patengen inggih punika ngawantu Bandesa ngaryanin utawi ngarincik sakaluwir pangranjing 

miwah pamedal jinah Desa Adat lan ngupapira padruwen Desa Adat; 

Pawos 46 

Swadarman Kasinoman Desa, ngewantu  Bandesa nyobyahang sewalapatra utawi pamutus pengerawos desa 

ring tempekan desa; 

Pawos 47 

Swadarman Pecalang Desa ngawantu Bandesa nreptiang pamargin upakara yadnya, dharmaning Agama lan 

Dharmaning Negara. 

Pawos 48 

Patias utawi olih-olihan lan leluputan Pamucuk Désa Adat, manut  Pararem; 

 

Pawos 49 

(1) Wusan dados Pamucuk Désa Adat, sangkaning : 

ha.  Lina, padem; 

na.  Pinunas ngaraga; 

ca.  Swadharman nyane sampun puputing sengker; 

ra.  Kawusanang / kanorayang olih krama désa duaning iwang  pamargi, manawi nilar sesana; 

(2) Ngentosin, ngwusanang utawi nganorayang Pamucuk Désa Adat, patut kamargiang sajeroning Paruman 

Agung  Désa Adat; 

Pawos 50 

Patiyas utawi olih-olihan prajuru desa luire : 

(1)  Luput rarampen (peson-peson);  

 (2 )    Petias siosan manut pararem 

Palet 3 

Indik Kulkul 

Pawos 51 

(1) Kulkul ring desa luire : 

ha Kulkul Pura; 

na.  Kulkul desa; 

ca.  Kulkul banjar/tempekan; 

ra.  Kulkul sekaa-sekaa; 

(2) Tabuh tatepakan kulkul desa: 

ha.  Atuludan lamban, tatengeran tedun ngayah; 

na.  Atuludan bulus, tatengeran kapancabhayan; 

(3)  Tengeran kulkul ring soang-soang bebanjaran: 

ha.  Kalih tuludan bulus, tatengeran ngrorod (nganten); 

na.  Kulkul kalayu sekaran : 

1) Atulud lamban, tengeran mitahuang (kulkul desa); 

2) Kalih tuludan lamban selantur ipun, nedunang banjar;  

Pawos 52 

(1) Kulkul desa utawi banjar tan wenang katepak yening tan sangkaning pituduh desa, sajawaning tengeran 

kapancabhayan; 

(2) Sang nepak tan sangkaning pituduh patut digelis atur supeksa maka buatan panepake, yan tan sapunika 

wenang sang mamurug kadanda manut pararem; 

(3)  Kulkul sekaa-sekaa, samalih kulkul pondokan tan kalugra nyawerin  sukat utawi tengeran kulkul 

desa/banjar prade mamurug taler kadanda manut pararem; 

Palet 4 

Indik Paruman 

Pawos 53 

(1)  Paruman/sagkepan ring Desa Adat Pikah 

  wenten : 

ha.  Paruman desa/banjar kawentenang : 

1) Nyabran ngasasih, maka cihna tan parah-arah, duaning sampun tetep panumaya manut 

pararem babanjaran soangsoang; 

2) Napkala (patgata kala) maka jalaran arah-arah manut tatujon;  

na.  Sangkepan prajuru/dulu desa, kawentenang manut wiguna;  

ca.  Paruman sekaa-sekaa manut babuat; 

(2)  Paruman desa utawi banjar madudonan sakadi ring sor : 

ha.  Prasida lumaksana ri sampun katedunin antuk sang patut ngamiletin kamang gala antuk tengeran 

kulkul miwah mabusana adat, saha tan kalugra makta gegawan lan tan maren ngarcana ring Ida 

Bhagawan Panyarikan maka sarana Widhi Widana Cane; 

na.  Maka sarana jagi pangawit kalaksanayang sep-sepan saha ri wusan nyacah kamargiang nawur 

dadosan gung alit manut pararem; 

ca. Tan kalugra ngawetuang suara ghora utawi byuta prade wenten makadi punika patut keni 

pamidanda bea pecamil keni dandaning mecaru pemelepeh desa 

ra.  Pamutus babawos briyuk sapanggul (ingkup) punika kamanggehang; 

(3)  Prade daging paruman tan kacumponin mangda prajuru desa/banjar ngilikang babawos, saha putusan 

nyane mangda kararemang antuk krama desa/banjar, samaliha prade tan prasida kasungkemin rawuh 

ping tiga, prajuru banjar wenang nunas bawos ring Kertha Desa manut undagan luire : kamanggeh 

paingkupan prajuru, ngraris panglingsir, panguntat paruman; 

Pawos 54 

(1) Sajeroning paruman desa, Bandesa Adat/Pakraman patut nyiarang pamargi ngenterang desa, pamekas 

nganinin indik: 

ha. Munjuk lungsuring pakraman saha ayah-ayah, sulur artha brana druwen desa; 

na.  Rencana prajuru nganinin utsaha desa kapungkur; 

(2)  Pamutus paruman desa sinanggeh pararem maka pamitegep pamargin awig-awig; 

 

Pawos 55 

(1) Sangkepan prajuru desa kawenangang ngrincikang utsaha desa kapungkur; 

(2) Sangkepan prajuru tan kawenang ngawedalang tategenan ring krama kaingkupin antuk krama desa; 

(3) Pamutus sangkepan prajuru ngawetuang paswara, maka pidaging pituduh sang ngawiwenang 

ngonekang pecak pararem krama, desa; 

palet 5 

Indik Padruwen Desa 

Pawos 56 

(1)  Padruwen Desa Adat/Pakraman Pikah sakadi ring sor : 

ha.  Kahyangan desa, luire : 

1) Kahyangan Tiga; 

2) Pura Melanting; 

3)   Pura Dalem Tungkub 

4)   Pura Beji 

5)   Pura Prajapati 

na.  Bale Desa; 

ca.  Tanah tegalan; 

ra.  Karang ayahan desa, karang ring ajeng; 

ta. Lelanguan, minakadi tetabuhan lan ilen-ilen padruwen bebanjaran/tempekan luire : 

1) Gong  

2) Angklung 

3) Mobil 

4) Sepeda motor 

5) Lekita-lekita, luwire pipil krama, awig-awig, paswara/pararem  

 Sa. LPD ( Lembaga Perkreditan Desa ) 

 Wa. Utsaha Desa Adat; 

sa.  Nyasa, sasanthi; 

wa.  Miwah sane lianan; 

(2)  Olih-olihan Desa Adat/Pakraman Pikah luire :  

ha.  Olih-olihan saking palaba pura; 

na.  Urunan krama desa pakraman; 

ca.  Paica saking Guru Wisesa; 

ra.  Dana punia tiosan, sane patut; 

Pawos 57 

(1) Prajuru desa wenang ngetangang pamupon laba pura lan sapanunggilan druwen desa; 

(2) Pikolih lan pamupon nyane kanggen prabea piodalan lan wawangunan ring pura; 

(3) Nyabran pasangkepan desa, prajuru pangamong druwe ngwentenang parindik munjuk lungsur padruwen 

ring krama desa; 

(4) Sakaluwir druwen desa patut wenten likitan nyane; 

(5) Tan kalugra ngadol utawi ngesahang druwen desa yan tan kasungkemin antuk krama desa; 

Palet 6 

Indik Panyanggran Banjar 

Pawos 58 

Krama desa ri kala ngawentenang karya suka-duka, patut kasanggra antuk banjar   luwire : 

(1) Prade ngwangun Pitra Yadnya utawi Manusa Yadnya, manut pinunas sang mayajnya; 

(2)  Pangrombo utawi karya gotong-royong krama punika patut katuran pangingu olih sang madrue yadnya 

(3)  Ri kala Pitra Yajnya nenten , katuran pangingu  

Palet 7 

Indik Pawiwahan 

Pawos 59 

(1) Pawiwahan inggih punika patemoning purusa pradana sekalan ipun  panunggalan kayun suka citta 

kadulurin upasaksi sekala-niskala manut sastra Agama 

(2) Pamargin pawiwahan luire : 

ha.  Pepadikan, kamanggala antuk pakurenan; 

na.  Ngarorod, ngrangkat pengambilan rihinan  wawu katutwuri antuk  pakurenan   

ca.  Nyeburin utawi nyantana risampune kategepin upakara lan upacara 

ra      Pakurenan pada gelahang  ( negen ayah ) 

 (3) Pidabdab sang pacang marabian patut : 

ha. Sampun manggeh daha truna (prasida nganutin Undang-Undang Perkawinan); 

na.  Sangkaning pada rena, (tan kapaksa); 

  ca.  Prade pengambilan sios agama kamanggala antuk tata upacara Sudhi Wadhani  

 Pamargin pawiwahan mangda nganutin Undang-Undang Perkawinan saking sang ngawiwenang; 

Pawos 60 

Pawiwahan sane patut/sah 

(1) Pawiwahan sane kasinanggeh patut utawi sah kacihnayang nganggen tri upasaksi makadi: 

a. Dewa Saksi  pawidhi widanannya katur ring Ida Sang Hyang Widhi 

b. Bhuta Saksi pawidhi widanannya katur ring sang butha kala ( makala-kala) 

c. Manusa Saksi pawidhi widhananya kasaksinin oleh kaluwarga, prajuru banjar/desa tur 

kaunggahang sajeroning ilikita tur kalanturang ring sang mawarat mekadi camat lan prebekel. 

(2) Indik ring ajeng patut nawur prabea agung alit manut perarem 

(3) Upakaran ipun manut sastra Agama kalih Desa Kala Patra, agung alit upakaran ipun manut 

kawentenan sang manggalaning yadnya 

(4) Pawiwahan sane yan manut kadi ring ajeng  sinanggeh tan patut 

(5) Parabian sane tan manut kadi ring ajeng sinanggeh tan patut;  

.       Pawos 61 

Pawiwahan silih tunggil tan rawuh 

Rikalaning ngemargiang pawiwahan silih sinunggil tan prasida ngerawuhin santukan wenten karya mabuat 

pisan,makadi wenten ring dura negara, ring payudan, miwah sane tiosan . mungwing pawiwahan punika 

wenang kalanturang tur ka sahang, nanging mangda wenten e 

lekita utawi ceciren saking sane tan rawuh  kalaning natab pawidhi widhanan, wenang sane tan rawuh punika 

kagentosin antuk pengangge , mekadi yan sane lanang tan rawuh patut kagentosin antuk pengangge 

lanang,asapunika taler  yan istri tan rawuh patut kagentosin antuk pengangge sane istri. 

Pawos 62 

Pengambilan miwah sanggama tan patut 

(1)   Pengambilan miwah pasanggama tan kapatutan ring Desa Adat Pikah luwire: 

 ha.  Pangambilan sangkaning papaksan utawi drati krama 

 na   Gamya merabi utawi masanggama sareng semeton sodet.semeton wit tunggal meme bapa 

 ca   Masanggama ngambil semeton lian biyang  aji tunggal utawi semeton kuwalon 

 ra    Masanggama ngambil  oka utawi oka kuwalon 

 ka   Masanggama ngambil matua utawi mantu 

 da   Masanggama ngambil cucu saking mantu 

  ta   Masanggama sareng sato kasengguh gamya gemana 

  sa   masanggama sami muwani utawi luh sami luh kabawos badu wasa 

(2)   Yan wenten jadma kadi ring ajeng pawos 62  huruf  ha,na,ca,ra,ka,da,ta,sa, jadma punika wenang 

kapalasang tur kadanda marayasita/nyaruang penglepeh  desa manut dresta agama,  

Pawos 63 

Tata Cara perabian nganutin papinangan 

Yan pengambilan  sangkaning papinangan ,pamargine madudonan sakadi ring sor: 

(1) Pinih rihin sang daha patut karsayang/ kapadik antuk reraman / kulawarga sang taruna, karihinin  antuk 

masadok/nyedek 

(2) Ring samput puput babawosan nyane,sampun sami adung pamekasne sang daha kalawan sang truna. 

Sang daha patut katuran  paweweh marupa ali-ali miwah sane siosan maka cihne sang daha punika 

sampun kaiket ( magegelan ) mungwing babaktan rikala mamadik  canang pengeraos,pejati.,manut 

dresta. 

(3) Rikalaning pengambilan irika patut sang daha matur piuning mepamit nunas ring pamerajan/sanggah, 

kalih nunas restu  ring rerama / aji , biyang  nyane  taler ring prajuru pinaka saksi . tur prajuru 

nyuwarayang gendongan maka cihna sang daha sampun matilar saking paumahan. Indik makta 

jauman sareng saluwir ipun wenang ring dina pengambilan utawi wenang  sakama-kama  sakewanten 

mangda nganutin dresta,Desa Kala Patra. 

Pawos 64 

Tata Cara perabian  ngrangkat/ ngerorod 

 (1)  Prade Ngerorod/Ngrangkat pengambilane utawi reramanya kamalingan  sang daha patut kengkebang , 

kagenahang ring siosan umah raris kaetutang antuk pemargi kadi ring sor: 

ha. Lumaku : (mesadok sareng prajuru daha medasar antuk sewalapatra sane nyihnayang saling 

tresnain)  

na.  Makruna : (masadok sareng guru rupaka / keluarga sang daha jagi ngalanturang bebaosan ngetut 

wuri sewalapatra sane sampun kaatur) 

ca     Ngaluku : ( muputang babawosan sajeroning kalih kulewarga nganinin indik parabian sang kalih) 

 (2)  Sajeroning Pakurunan/panglukuan patut : 

ha.  Kamanggala antuk geng pangampura, majeng ring reraman wadone; 

na. Kaigumang bawos indik idih-pakidih utawi palegayan arep ring pasewakan sang ngidih saha 

dewasa pakrabkambeyane wekas; 

ca. Kacihnayang indik kapurusa utawi prade santana rajeg kajejerang, kapatut ngidih anak lanang sane 

kabawos pawiwahan nyeburin, tur ri sampun sulur pamerasan kategepin kamanggehang santana 

nyeburin; 

ra.  Prade tan terima, pejati pakurunan kamargiang jantos ping tiga;  

(3) Pakrabkambean mapiteges upacara tinas apadang (tinglas) mapikuren, duaning manut sakadi ring sor : 

ha.  Sajeroning kabawos ambe, kalaksanayang ring sekala niskala antuk sarana jejauman miwah 

pawidi widana : 

1) Jejauman pinaka ngambe/ngadungang kayun soang-soang pakulawargan wadonne; 

2) Widhi widhana pinaka pejati niskala nunas wadone ring pamrajan kamulan nyane; 

na. Sajeroning bawos kerab kambe palaksana ring sekala : 

1) Antuk panyaksi krama banjar, duaning kakerabin manawi antuk tengeran kulkul; 

2) Pamekas panyaksi prajuru saha ngilikitaang; 

Pawos 65 

Tata Cara perabian Nyeburin 

Yan pengambilan  Nyeburin pemargine kadi ring sor: 

(1) Rikala ngeluku patut bebawosane adung saking yayah rene sang daha miwah sang truna,  

(2) Genah muput pawiwahan ring jeroan sang daha pinaka purusa , tur kelaksanin olih prajuru 

kaswarayang kulkul miwah kasobyahang ring paruman banjar . 

(3) Makta jauman ring umah/ jeroan sang truna kasaksinin olih prajuru banjar /Desa 

Palet 8 

Indik Santana 

Pawos 67 

(1) Santana wenten kalih pawos, sane kaucap pratisantana miwah santana paperasan; 

(2) Pratisantana inggih punika santana sane metu saking pawiwahan kapatut; 

(3) Prade pawiwahan tan ngawetuang santana kengin ngidih santana antuk upasaksi sekala niskala sane 

kawastanin santana paperasan; 

(4) Prade pawiwahan tan kapatut ngawetuang santana, mangda tan kantun kawastanin babinjat utawi astra 

patut kamanggala antuk panyangaskara; 

(5) Santana rajeg inggih punika, pratisantana wadon (pradana) sane kamanggehang lanang (purusa) tur ri 

sampun nglaksanayang pawiwahan nyeburin; 

(6) Sang sane karsayang santana rajeg inucap mawiwit saking : 

ha.  Pratisantana wadon tunggal utawi silih sinunggil pratisantana wadon yaning makasami pratisentana 

wadon; 

na.  Sampun kamanggehang dados pratisantana (purusa); 

ca.  Kapawiwahan kaceburin, kautsahayang antuk jadma sane magama Hindu utawi jadma sane 

maagama siosan sane sampun nglaksanayang pamarisuda raga utawi sudi wadani; 

ra.  Sane kamanggehang santana rajeg patut masadok ring  prajuru banjar tur  kelian banjar nyiarang 

ring banjar saha ngaturang ring prajuru desa pakraman. 

Pawos 68 

(1) Ngangkat santana manut dudonan patut maka cihna artha brana pamerasan sane kasaksiang sekala 

niskala; 

(2) Sapa sira ugi krama pacang ngangkat santana patut masadok ring prajuru adat sanistane asasih 

sadurung pamerasan; 

(3) Prajuru Adat/Bandesa Adat kawakilin antuk kelian banjar adat nyobyahang ring sawidangan desa/banjar, 

manawi sang sapa sira ugi rumasa tan lila, mangda masengker kalih wuku sadurung pamerasan 

masadok ring Prajuru Adat/Bandesa Adat; 

(4)  Prajuru Adat/Bandesa Adat digelis mawosin saha ngicenin pamutus nepek ring catur dresta  miwah 

pararem; 

(5) Prade sulur pamerasan tan manut kecaping ajeng, prajuru adat/bandesa adat wenang ngandeg sang 

pacang ngamargiang pamerasan, saha ngicenin pamutus mangda kapuputang rihin babawosan manut 

sulur utawi wicaran nyane; 

Pawos 69 

(1) Paperasan sane kapatut ring desa ri sampun maka cihna : 

ha.  Widhi widhana pamerasan; 

na. Kasaksinin antuk prajuru desa sane makelingang utawi ngilikitayang; 

ca.  Kasobyahang ring wawidangan desane; 

(2) Sane kapatut peras anggen santana kadi ring sor : 

ha.  Jadma magama Hindu; 

na.  Kulawarga saking purusa, prade tan wenten kengin saking wadon, yaning taler tan wenten wawu 

kengin sakama-kama (sakita kayun); 

ca.  Kautamayang saking waris pancer kapurusan; 

ra.  Sinalih tunggil mawiwit saking kulawarga tunggal sanggah utawi mrajan, paibon lan dadia, utawi 

ngambil anak tios sakewanten sang magama Hindu; 

(3 Kengin ngangkat santana langkung ring adiri, lanang wiadin wadon; 

(4  

Palet 9 

Indik Nyapian 

Pawos 70 

(1) Pawiwahan prasida kawusang malarapan antuk palas marabian utawi kalayu sekaran; 

(2) Wusan mapikuren riantukan silih sinunggil lina mapiteges balu, makadi balu. lanang/istri; 

(3) Palas marabian inggih punika sangkaning mawiwit wicara kabawos nyapian; 

(4) Sang ayat palas marabian patut atur rupeksa indik pailikitan nyane rihin ring sang rumawos (Pengadilan 

Negeri) wastu tinas apadang pamutus nyane kabawos nyapian, wawu prajuru adat nyiarang 

kawentenannya ring desa saha keni pamelin kulkul manut pararem; 

Pawos 71 

                                                Tata cara palas marabian 

(1) Sulur  palas marabian prade sinalih tunggil anasar laku utawi matilar tan pesadok jantos 6 sasih wak 

purusa,asta capala mawastu tan prasida adung malih 

(2) Yaning wicarane katumusang antuk lanange, patut macihna sang istri : 

   ha     Paradara/ utawi logika sanggraha 

   na     Amandel sanggama, mambul-ambulan jantos  6 ( nem ) sasih 

(3) Yaning wicarane katumusang antuk wadone , patut macihna sang lanange : 

   ha     Drati krama 

   na     Wangdu madasar antuk likita 

     ca   Tan nyanggamin saha tan nguwehin pangupajiwa suwen nyane jantos  6 ( nem ) sasih langkung 

(4) Prade wicarane macihna kadi ring ajeng ,saha kakukuhang antuk saksi,bukti,ilikita,parabian kengin 

kapalasang , yan sampun makakalih sami cumpu 

(5) Yan wenten palas marabian, majalaran sami lila saking wicara kaputusang antuk sang rumawos      

wenang sang palas punika masamsam beras kuning,ngelung jinah bolong,ring bale agung,kasaksinin 

antuk prajuru desa prasida ipun mewali dados daha/ truna ( mulih bajang )  

Pawos 72 

Kebo Ngulihin Kandang 

(1) Yan Prade wenten jadma palas marabian saha sampun wenten ilikite nyane. Mewali ring umah ipun 

mapikuren patut masadok ring prajuru tur kelaksanayang upakara malih manut dresta lan perarem  

(2) Yan wenten jadma meambul-ambulan mawiwit saking byuta sajeroning merabian, mewali keumah ipun 

jantos suwen nyane 6 enem ) sasih tur sampun karereh olih kaluwarga / somah ipun mewali-wali, tur 

nenten kayun mewali keumah somah ipun tur nenten naenin ngayah ring sajeroning Banjar/ Desa Adat 

Pikah dados kukuhang   pencabutan selaku warga Banjar /Desa Adat Pikah lan statusnyane 

dipindahkan ke umah bajang ipun antuk kurenan ipun.  

(3) Yan wenten jadma sane sampun dicabut statusnya selaku krama Banjar / Desa Adat Pikah  mewali 

malih nunas mangda dados krama Banjar /Desa Adat Pikah selami 6 ( enem ) sasih saking status 

nyane dicabut dados katerima malih dados krama Banjar/ Desa Adat Pikah nanging keni pamidanda  

manut perarem  

Pawos 73 

Palas adung malih 

(6) Yan prade riwekas sang  palas marabian adung malih patut ngawitin malih kalaksanayang pawiwahan. 

Pawos 74 

Swadarmaning balu 

(1) Sowang-sowang  balu manut kawonganya kabinayang dados : 

ha.  Balu luh wit santana (santana rajeg) miwah balu luh boya sentana; 

na.  Balu muani kapurusa (wit sentana) kapurusa miwah balu muani nyeburin  

        (boya sentana nyeburin). 

(2) Swadarmaning balu inucap patut : 

ha.  Ngamanggehang pati brata tan kengin ngamargiang paradara/ drati krama; 

na. Nguwasayang waris gunakaya, tan dados ngadol, ngadeang, makidihang lan siosan punika, 

sajawaning kabebasang sakeng pianak utawi kulawarga purusha . 

ca. Kengin ngidih sentana prade wenten pidabdab sadurung sinalih tunggil lampus saha kabebasang 

antuk kulawarga sinanggeh kapurusa; 

ra. Kawenangang mawiwaha malih yan wenten kabebasan saking pianak daha/truna utawi kaluwarga 

purusha. 

(3) Balu kaucap tan pageh sakadi ring sor : 

ha.  Sangkaning melaksana Drati krama utawi paradara; 

na.  Matilar saking pakubon tan pasadok jantos 6 (enam) sasih; 

ca.  Ngadol,ngadeang,makidihang, druwe ( waris) tan polih kebebasan saking kaluwarga purusha 

ra     Lempas ring swadarma sios-siosan tan prasida ngesehin solah maprawerti arep ring pituduh 

kulawarga purusa. 

 

Palet 10 

Indik Warisan 

Pawos 75 

Sane kebaos warisan inggih punika tatamian marupa luwire : 

 ha.  Druwe tengah 

na     Karang  paumahan,tegal,miwah carik                                                                                                                                                                                                                                                                                                                                                                                                                                                                                                           

ca     Artha brana 

ra      Pemerajan, dadia,miwah pura lan sapenunggilan ipun 

ka     Pagunakaya, tatadan / jiwa dana,utang piutang,lan sapanunggilan ipun 

Pawos 76 

Sane Kebaos Ahli Waris 

(1) Ahli waris, luire : 

ha.  Pratisentana purusa. 

na.  Pratisentana (sentana rajeg); 

ca.  Sentana paperasan lanang/wadon). 

(2)Prade tan wenten sakadi ring ajeng kang sinanggeh ahli waris : 

ha. Turunan purusa pernah ngunggahang makadi rerama, lanang, pekak, selanturnia, rerame misan, 

mindon; 

na. Turunan purusa pernah ke samping makadi kaponakan dimisan miwah mindon. 

(3) Swadarmaning ahli waris patut : 

ha.  Nerima, saha ngutsahayang tetamian pahan kaluhurannya, makadi ngrempon sanggagh/mrajan, 

pura, saha pangupakarania miwah ayah-ayahan pawaris; 

na.  Ngabenang pawaris saha nglanturang upacara-upacara Pitra;  

ca.  Naurin hutang-hutang pawaris manut panglokika. 

  Ra     Ngerajegang kasukertan Desa Sekala lan niskala 

Pawos 77 

Pidadab waris kawaris ring Desa Adat Pikah: 

(1) Warisan wawu kengin kepah risampun kalaksanayang upacara pitra yadnya lan utang-utang pawaris 

buntas katawur 

 (2) Para ahli waris sami polih pahan sangkaning pagunakayan, sajawaning karang/tegal ayahan desa 

kaemong antuk ahli waris kang sinanggeh krama ngarep. 

(3) Sinalih tunggil ahli waris kengin tan polih pahan prade : 

ha.  Nilar kawitan lan sesananing agama; 

na.  Alpaka guru rupaka; 

ca.  Santana rajeg kesah mawiwaha utawi pratisentana nyeburin soang-soang kabawos ninggal 

kadaton. 

(4) Boya ahli waris, kengin muponin hasil manut dudonan, luire :  

ha.  Santana luh, selami durung kesah mawiwaha; 

na.  Balu luh wiadin muani nyeburin (soang-soang boya sentana). 

(5) Pawaris kengin maweweh ri kala maurip pinaka jiwa dana, tatadan/ bekel, maka cihna paweweh tetep 

ring okane sane kesah mawiwaha. 

Pawos 78 

(1) Prade sajeroning pakulawargan wenten ahli waris langkungan ring adiri patut : 

ha.  Kawentenang paigum indik pedum waris inucap; 

na. Yan tan prasida katunasang tatimbang ring dulu-dulu desa (Kerta Desa); 

ca.  Prade taler tan wenten cumpu ring panepas Kerta Desa, patut kedauhang ring Kerta Desa prade 

taler tan kacumponin, kengin katunasang ring sang rumawos (Pengadilan Negeri). 

(2) Prade  karang  inucap kaputungan, patut prajuru/dulu desa nibakang ring : 

ha.  Sang sinanggeh ahli waris  

na.  Sang kengin anggen sentana  

ca.  Prade taler tan wenten cumpu ring panepas Kertha Desa, kengin kautsahayang ring sang rumawos 

(Pengadilan Negeri). 

Prade jantos karang desa kepah utawi kasepih, patut soang-soang nedunin makrama desa ngarep; 

SARGAH LIMA 

SUKERTA TATA PALEMAHAN 

Palet 1 

Indik Karang, Tegal, Carik lan Setra 

Pawos 79 

(1) Krama Desa Pangemong karang paumahan, panegalan patut ngawentenang wates sane marupa 

tembok utawi pagehan; 

(2) Karang wiadin panegalan patut magaleng kadulu utawi kaluanan, teges ipun magaleng kaler wiadin 

kangin sane ngardi wates sane magenah ring tebenan  

       ( badelodan utawi badawuhan ); 

(3) Yaning wenten karang desa kepah dados kalih utawi langkungan soang-soang kulawarga sane nanggap 

tur sane ngawentenang pamedalan patut nedunin makrama desa tur keni ayah ngarep; 

(4) Wates kawenangan/kadadosang  ngangge tembok, patok  kpt 

(5) Yan wenten karang kabebeng, patut prajuru ngutsahayang wenten margi; 

(6) Prade wenten karang kaputungan wenang prajuru nibakang ring Krama Desa; 

(7) Yan wenten karang kaputungan wenang Prajuru Desa nibakang karang punika pertama ring turunan 

purusa pernah ngunggahang, ping kalih ring purusa pernah kasamping, ping tiga ring krama tiosan sane 

magama Hindu; 

(8) Karang Desa, Karang Paumahan, Panegalan kaupapira sakala niskala manut Sastra Agama Hindu; 

(9) Setra wawidangan Desa Adat pastika wates nyane; 

(10) Setra desa adat wantah setra krama Desa Adat sane magama Hindu; 

(11) Indik migunayang setra patut masadok ring prajuru Desa; 

 

Pawos 80 

Tan Wenang 

(1) Tan wenang ngalah-alah karang, tegal, margi,genah sane sinangguh suci makadi kahyangan, setra lan 

sapanunggilan ipun; 

(2) Tan Wenang ngembahang toya, wit toyan hujan / cacapan , toya wawalungan   

       (limbah ternak), toya pewaregan ( limbah dapur) lan sapanunggilan ipun kapakarangan tiosan lan ke 

margi 

(3) Tan dados ngentungan / ngutang luwu, wangken wawalungan, tawulaning jadma kapakarangan, tegal, 

carik anak tiosan; 

(4) Tan wenang nunjel, nanem sawa yadiastun sawa karesian ring karang tegal/ panegalan wiadin sawah; 

(5) Yan murug kadi kecap ring ajeng patut ngawaliang wit wicarane tur kawewehan pamrayascita manut 

dresta lan sastra Agama sane kacumawisang ring pararem; 

 

Palet 2 

Indik Setra 

Pawos 81 

 

(1) Setra wawidangan desa adat pastika wates nyane; 

(2) Setra desa adat inggih punika setra krama desa adat sane magama Hindu. 

(3) Indik migunayang setra patut masadok ring prajuru; 

(4) Nenten kapatutang makarya undung-undung utawi rumah kubur ring setra desa adat ; 

(5) Muah sane tiosan sane mapakilitan ring setra lan pangupapiran nyane; 

 

Pawos 82 

(1) Sinalih tunggil krama desa/banjar tan kalugra : 

ha.  Ngalah-alah margi, karang ayahan desa; karang desa; 

na. Ngalah-alah tanah tegak kahyangan, lan setra, sakancan tegak sinanggeh suci. 

(2) Prade wenten sakadi ring ajeng, sang sane nuwenang tanah patut mesadok ring prajuru ngalah-alah 

patut ngwaliang tanah inucap saha pamidanda sapatutnya kadulurin upakara ring genah suci sane 

kalah-alah; 

Palet 3 

Indik Pepayonan 

Pawos 83 

(1) Ngawit nandur pepayonan, tanem tuwuh patut adepa agung ngajeroang saking wates, prade jantos 

ngliwat wates wenang kasepat gantungin; 

(2)  Yening wenten pepayonan ngungkulin, samaliha mawastu mayanin ka pisaga patut kawara antuk 

paiguman ping ajeng prasida sang nruwenang wit ngrebah utawi notor; 

(3) Prade sampun mesadok taler tan wenten utsaha sang nruwenang wit, sang rumasa katetehan/kajerihan 

wenang masadok ring prajuru, tur ri sampun kaparitatas kalugra ngicalang wit inucap; 

(4) Sang keni pamidanda panyangaskara saha prabea manut pararem arep ring wewangunan sang 

karubuhan luire : 

ha.  Sang nruwenang wit sinanggeh mayanin, prade pungkat ngrubuhin wawangunan krama sios; 

na.  Sang notor, munggul utawi ngrebah taru tur ngrubuhin wawangunan krama sios; 

(5) Krama desa patut ngamanggehang kawerdian tanem tuwuh sane ngawinan desane asri tur lestari; 

 

Palet 4 

Indik Wawalungan 

Pawos 84 

(1) Sahanan warga desa sane mamiara wawalungan makadi bawi, sampi miwah sane tiosan ri sampun 

mabelas utawi  sampun masaluk tali, patut sayaga nitenin negul/ nglogor mangda tan ngarusakin 

karang utawi pabyanan krama sios. Bilih-bilih jantos ngranjing ngaletehin kahyangan suci; 

(2) Prade wenten wawalungan malumbar utawi ngeleb ngarusakin karang, pabyanan krama sios, ri sampun 

kawara kengin kataban tur kadanda ngawaliang wit sane karusak saha nawur panebas papiaran 

tatabanan manut panglokikan prajuru desa; 

(3) Prade jantos ngaletehin genah suci minakadi pamrajan (Sanggah Kamulan), ri sampun kaparitatas antuk 

prajuru wenang sang nruwenang kadanda manut pararem lan mrayascita genah sane kaletehin manut 

pararem, sapunika taler prade nganti ngaletehin Kahyangan Desa utawi Pura Pamaksan sabinaning 

patut kadanda taler mangda ngamargiang pamrayascita manut pararem; 

 

52 



 

 

(4) Krama desa patut nyarayanin wawalungan miwah sarwa prani, tan kapatutang maboros paksi miwah 

nuba ulam lan siosan punika; 

 

Palet 5 

Indik Wawangunan 

Pawos 85 

(1)  Nyabran ngawangun patut : 

ha.  Masadok ring prajuru, ping ajeng prade wawangunan sane mapakilitan ring wates; 

na.  Ngangge gaguat Asta Bhumi miwah gagulak Asta Kosala-kosali, sanistane manut patitis niskala; 

ca.  Tan nyayubin kapisaga; 

(2)  Prade wawangunan jantos nyayubin, bilih-bilih temboke ring telenging wates ri sampun kawara tur 

kasadokang ring prajuru, wenang kadanda manut pararem, saha tembok inucap kagubar utawi sanistane 

mangda kakaryanang abangan; 

SARGAH ENEM 

WICARA, BHAYA, DUSTA LAN PAMIDANDA 

Palet 1 

Indik Wicara 

Pawos 86 

(1) Sane wenang mawosin makadi mutusang wicara ring desa adat inggih punika prajuru desa, sane 

madudonan makadi ring sor : 

ha.  Kelian Banjar, pradene sang mawicara sane patunggilan banjar; 

na. Bandesa Adat/Pakraman prade sang mawicara sami-sami ring patunggalan Desa, Desa Adat/Desa 

Pakraman utawi sane mawicara banjar kalawan banjar tiosan; 

(2) Dudonan mawosin saha muputang  wicara warga desa kadi ring  sor :  

ha.  Kaping ajeng kabawosin antuk kelian banjar; 

na.  Tan cumpu ring panepas kelian banjar katunasang ring panglingsir banjar; 

ca. Paruman banjar tan katinutin raris nunasang ring Bandesa Adat/ Pakraman; 

ra. Bandesa Adat/Pakraman tan prasida muputang wicara sane wenten raris katincapang ring 

panglingsir desa sane kasinanggeh Kerta Desa/ prajuru 

ka.  Prade taler pamatut Kertha Desa tan kacumponin, katunasang ring paruman desa sinanggeh 

wasananing pamutus sasampune polih tatimbang ring MADP miwah MMDP lan MUDP; 

Pawos 87 

(1)  Sahanan wicara mawiwit kacorahan sakaluire sinanggeh nungkasin daging awig-awig, paswara miwah 

pararem desa/banjar,  patut digelis kabawosin tan nyantos pasadok; 

(2) Sajaba wicara kadi ring ajeng patut nyantosang pasadok sang nunas bawos; 

 

(3) Panepas patut pastika nyantenang iwang patut malarapan antuk Tri Pramana (saksi, ilikita, bukti) miwah 

tan maren nepek ring Catur Dresta; 

Palet 2 

Indik Bhaya lan Dusta 

Pawos 88 

(1) Parindikan bhaya luire : jiwa bhaya, artha bhaya (kapandungan), dura cara ring agama miwah sane 

lianan; 

(2) Sang manggihin kahanan jiwa bhaya, patut nepak kulkul bulus jagi mapitulung  

(3) Prade ring desa kahanan jiwa bhaya, patut desane ngalaksanayang Bhuta Yajnya tur sang mayanin 

katur ring sang rumawos; 

(4) Prade wenten jadma mamisuh utawi nguman-uman ring paruman,ring margi, rikala ngayah ngodalan  

merebat sareng  jadma sios, patut keni pamidanda marupa caru pengelepeh desa. 

Pawos 89 

(1)  Sang manggihin kahanan artha bhaya (kamalingan), patut ngulkul mapitulung, sang kamalingan atur 

supeksa ring prajuru desa sane pacang nandanin saha mawuwuh panyangaskara prade wenten jadma 

ngamaling barang sinanggeh suci; 

(2)  Pratingkah mapailon ring dusta kabawos saruron, utawi prade wenten jadma manggihin maling tan 

nyadokang ring prajuru jantos jadma sios nyaduang, patut kadanda kadi dandaning maling, makweh 

pangargan dandan nyane manut cacakan dusta kamalingan nyane, tur prade rawuh ping tiga malaksana 

asapunika wenang kasukserah ring sang ngawiwenang; 

(3) Prade wenten jadma ngarereh reramon, minakadi daun kalapa, ron, muah sane lianan tan pasadok ring 

sang nruwenang, prade kacunduk (ketara) patut kesadokan ring prajuru 

 (4) Yening wenten jadma ngranjingin pakubon wiadin pakarangan tios ri kala suwung, mawastu sang 

madruwe karang kaicalan, wenang jadma inucap katuwekang antuk madewa saksi ring Pura Bale 

Agung. Mangda tan katuwekang manut ring ajeng, asing-asing ngranjingin kubon jadma sios sane 

suwung patut : 

ha.  Matengeran suara (makaukan); 

na. Nyantos sang nruwenang karang rawuh utawi masadok ring pangapit pinih tampek, maka buatan 

pangranjinge; 

ca.  Pamedal karangnya kasawenin, maka cihna pangarah ri kala suwung; 

Palet 2 

Indik Pamidanda 

Pawos 90 

(1) Desa/banjar wenang niwakang pamidanda ring warga desa sane sisip; 

(2) Paniwak inucap kamargiang olih bandesa/kelian banjar; 

(3) Bacakan pamidanda luire : 

ha.  Ayahan  kasisipan; 

na.  Danda artha (dosa, danda saha panikel paturunan);  

ca.  Rarampagan; 

ra.  Kadaut karang ayahanya;  

ka.  Kawaliang pipil nyane (kawusang makrama); 

(4) Pamidanda sane katiwakang patut masor singgih manut ring kasisipane; 

(5) Jinah utawi arta brana pamidanda ngranjing dados druwe Desa/ Banjar; 

 

Pawos 91 

(1)  Krama sane langkungan ring tigang paruman agung utawi ( RAT ) nglantur tan nawur urunan utawi 

hutang nyane miwah denda nya  wenang karampag; 

(2) Rarampagan ngangge tata cara, kadi ring sor : 

ha.  Kalaksanayang antuk prajuru kasarengin antuk krama desa tigang diri maka saksi; 

na.  Sang ngrampag madasar darsana ngambil barang/ arta brana  utawi nyawenin tanem tuwuh, 

akehnya manut ring hutang sang karampag; 

ca.  Prajuru miteketang mangda barang-barang sane karampag digelis katebus, masengker asasih  ring 

arahina pacang kadol; 

ra.  Sane patut kaimpasin sajeroning ngamargiang rarampagan inggih punika tan nganinin saluwir 

barang sane patut inggilang manut agama miwah mademang pangupa jiwa sang karampag; 

Pawos 92 

(1) Prade sang pacang karampag ngwara (ngalangin) pamargi inucap mawastu sampun tan nganutin utawi 

nenten ngalinguang sadagingin awig-awig desa wenang jadma punika kapiteketin indik sulur miwah atiti 

krama dados krama desa adat mangda prasida nginutin sasanan krama manut pangajah Agama Hindu; 

(2) Prade mamengkung, maparilaksana nyapa kadi aku, wenang karang desa sane kagenahin antuk jadma 

punika kadaut antuk desane utawi kasepekan; 

(2) Samalih yan purun taler ngalangin pamargi kadi ring ajeng tan wenten pamargi sajawaning kawaliang 

pipil nyane (kawusang makrama); 

(3) Pamidanda inucap ring ajeng keni buntas risampun sang kedanda punika ngamargiang :  

ha.  Naur sami utang nyane lan pamidanda nya. 

 

Na. Nunas geng pangampura ring krama desa riantukan nguak pasubhaya (perarem)  

na. Nawur pangargan panguwak pasubaya duk pacang karampag tur ngaturang   pamrayascita; 

ca. Prasida katampi malih makrama duaning sampun sida ngesehin solah prawertin nyane; 

SARGAH PITU 

NGUWAH-NGUWUHIN AWIG-AWIG 

Pawos 93 

(1) Nguwah-nguwuhin awig-awig desa puniki kamargiang antuk paruman desa; 

(2) Paruman inucap mangda kadasarin antuk pakarsan krama desa adat yadiastun kamedalang antuk 

prajuru sinunggal wiadin sinarengan; 

(3) Awig-awig puniki kamargiang ngawit kaingkupin (kararemin);  

Pawos 94 

(1)  Sakalwiring sane wenten saderengnya patut kanutang ring sadagingin awig-awig puniki; 

(2) Sakalwiring sane durung kabawos sajeroning awig-awig puniki patut kamargiang manut tata cara sane 

sampun ketah mamargi kadulurin antuk pararem-pararem; 

SARGAH KUTUS 

SAMAPTA 

Pawos 95 

(1) Awig-awig puniki kawastanin Awig-awig Desa Adat Pikah 

(2) Awig-awig puniki kamargiang kasungkemin ring paruman Desa Adat Pikah 

Pawos 96 

(1)  Awig-awig puniki kasungkemin ring paruman duk rahina Saniscara 

 ping/pang .tigangdasa Sasih Kapitu  icaka warsa.1939 tanggal  masehi .30 Desember 2018 ring Bale 

Banjar Pikah Desa Adat Pikah 

 Awig-awig puniki kelinggatanganin antuk Bandesa, kesarengin Kelian-kelian Banjar/tempekan saha 

kasaksinin antuk Kelian-kelian Banjar Dinas miwah Perbekel/Lurah sawidangan Desa Adat Pikah, 

Camat, Abiansemal, MADP lan MMDP, Saha Kapikukuh antuk Bupati : 

 

 

Panitia awig-awig Desa adat pikah 

Manggala                                                                                  Petajuh 

     Ttd/ cap                  ttd/cap 

 

      Ir. I Ketut Murjana                                                                     I Made Artama 

    Penyarikan                                                                                  Petengen 

        ttd/cap                                                                                        ttd/cap  

 

 Ni Made Arini                                                                         Ni Ketut Sudiasih 

 

 

 

 

 



 

 

Prajuru/Dulun Desa : 

Bandesa Adat Pikah                                                          Penyarikan Desa Adat Pikah 

ttd/cap,         ttd/cap 

     I Made Sila Adnyana                                                         I Nyoman Bawa Sunara,S.Pd 

 

 Kelian Banjar Adat.Pikah                                                                        Kelian Banjar Dinas Pikah 

 

      ttd/cap                                                                              ttd/cap  

     I Gst Ngr Mertana                    I Wayan Gunaedi,S.Pd 

Perbekel / Lurah .Desa Blahkiuh. 

I Gusti Ngurah Oka 

 Camat  Abiansemal                                                                          Majelis Alit Kecamatan .Abiansemal 

 

................................................................              ..................................................... 

Majelis Madhya Desa Adat/Pakraman 

Kabupaten Badung, 

 

............................................................. 

Murdha Pamikukuh 

Bupati Badung, 

 

.I Nyoman Giri Prasta,S.Sos 

Telah didaftarkan dan dicatatkan pada Dinas Kebudayaan Kabupaten Badung.  

Pada Tanggal : ............................................... 

Reg. Nomor : ............................................... 

            

 



 

 

LAMPIRAN PERAREM DESA ADAT PIKAH 

Pawos 6 

Petias utawi olih-olihan pemangku  

 Point 6  Rikala pemangku sungkan langkungan ring 3 ( tigang ) rahina utawi jenek ring rumah Sakit polih 

petias Rp. 500.000,- ( limang atus tali rupiah ) tur pacang polih petias malih yening jenek ring rumah sakit 

langkungan ring  6 ( enem ) sasih saking galah pertama ring galah awarsa. 

Indik ngayah krama rikala piodalan 

 Yening silih sinungil krama desa adat nenten ngayah makemit pacang keni dedosan Rp.25.000,- 

 Mekemit ngawit galah masuara kulkul nyantos galah 4 semeng. 

       -Yening ida dane krama mepamit ring galah ngayah sedurung katurang galah mepamit olih prajuru 

pacang keni dedosan pateh sekadi nenten ngayah. 

       Dedosan nyapuh rahina purnama lan tilem Rp 5.000,- 

       Dedosan ngayah istri Rp. 10.000,- a suara kulkul 

 Palet 2 

pawos 8 

Cuntaka kelayu sekaran utawi wenten kepademan 

Rikala wenten piodalan ring Pura Khayangan Tiga, ring Pura Melanting, lan Nyanggra Melasti krama 

sampun tedun ngayah, wenten raris sinalih tunggil krama madue kelabu baang ring ( jaba 

wewidangan Desa adat Pikah ) sane wenten paiketan keluarga mekadi rerama lanang, istri, matua 

lanang, istri, tugelan, tunggal sumbah purusa, nenten keni dedosan (dados ngambil puangkid), tur 

mangda mesadok ring prajuru tiosan ring punika yening pacang mamuuk keni dedosan tur  wenten 

pesadok ring prajuru  

 Yening ngaben, cuntaka krama desa adat pikah ngawit saking tedun mekarya  nyantos pekutangan.( 

meprayascita ring bale banjar.) 

 Yening ngaben biasa sang sane madue kelabubaangan cuntakanyane ngawit saking padem nyantos 12  

       ( roras ) rahina  sewusan pakutangan. ( nyantos upakara ngerorasin ) 

 Yening pengabenan ngelanus ( ngerorasin ) sang sane madue kelabubaangan cuntakanyane ngawit 

saking padem nyantos 3 ( tiga ) rahina  sewusan pakutangan  ( wusan ngerorasin) 

 



 

 

Pawos 11 

Swadarmaning banjar / Desa : 

Penyanggran banjar selanturnyane: 

        Soang-soang krama desa nedunin patus marupa : 2 kg beras  nyuh abungkul 

       ( kagentosin antuk jinah Rp. 25.000 sane mangkin ) 

        Sesari banten teben kaserahang olih sang sane madue kelabu baangan ke banjar 

      ( sane mangkin Rp. 25.000 ) 

  Indik sangu 

 Yening wenten kelabubaangan sang sane madue kelabubangan nenten dados ngaturang sangu ring ida 

dane krama desa , ring setra dados toya kemanten ( aqua 

Rikala wenten kelabu bangan sane madue kelabu bangan polih pagebagan: 

 -rikala pakutangan langkungan ring 3 (tiga ) rahina saking ngawit krama  tedune mekarya sang sane 

madue kelabu bangan polih pagebagan 3 ( tiga ) rahina sadurung pakutangan  

       -rikala pakutangan 2 (dua ) rahina saking ngawit krama  tedune mekarya sang sane madue kelabu bangan 

polih pagebagan 2 ( dua ) rahina sadurung pakutangan 

      -rikala pakutangan 1  (arahina) saking ngawit krama  tedune mekarya sang sane madue kelabubaangan 

polih pagebagan 1 ( arahina ) sadurung pakutangan  

 Indik magebagan ngawit saking galah mesuara kulkul ( max jam 10 wengi ) nyantos galah 2 semeng 

        -sane nenten mekayunan nunas pagebagan mangda mesadok ring prajuru 

        -sang sane madue kelabu baangan dados ngaturan boga sekewenten nyane rikala pagebagan. 

 Ida dane krama desa sane nenten ngayang magebagan keni dedosan Rp. 10.000,- 

Indik mekinsan 

Parindikan mekinsan : 

1. Ritatkala ring wewongkon desa adat pikah wenten  piodalan minakadi ring khayangan tiga, ring 

melanting, wenten sane madue kelabubaangan pacang polih krama 11 song kori lan 1 sane 

madue kelabubaangan tur kaenter oleh  prajuru banjar adat 

2. Ritatkala ring paumahan wenten  kari madue sane durung  mesekahang  tur durung wenten 

galah 1 warsa  patut mekinsan 

 



 

 

Pemargin mekinsan ring geni utawi mependem 

- Nenten ngerereh pedewasan .  

- patut mesadok ring prajuru 

- Nenten masuara kulkul, 

- nenten medalang patis, 

 Ri pet sane madue kelabubaangan mekayunan krama jagi ngelaksanayang pekarya mangda mesadok 

ring prajuru , sinoman jagi mepengarah 

      Megulung tetep ngaturang saji utawi otonan lan ritatkala mewali ke bale antuk ayaban  tumpeng 7  

 Nenten ngangge peras jalan, surya,nenten mepepegat 

 Ring setra ngaturang daksina pejati ring ibu pertiwi. 

 Ri sampun maurug rata dagingan bumbung lan sanggah cucuk 

 Ring sirah ketisan tirta pengentas saking siwa sadurung  wenten dewasa ngurugan ( gundukan )  raris 

nyabut bumbung sareng sanggah cucuk 

 Indik tirta  wantah tirta Bethara  Hyang guru lan Dalem Karang. 

 Mekinsan ring geni  

 Pemargin pateh ring pemargin sekadi metanem 

 Medaging nganyut. Upakaranyane  Peras daksina pejati. 

 Rikala ngaben ngeplugin ring setra lan ring tongos nganyut, 

pawos 20 

Rikala Nyepi 

Parindikan amati lelungan : tan kengin melancaran merike – meriki 

       Yening wenten siosan ring krama desa adat pikah  sane melelungan ke wewidangan , margi, bale 

banjar,wantilan ( pasilitas umum) ring desa adat pikah pacang keni pamidanda Rp.10.000,- ( dase tali 

rupiah ) 

Yening wenten krama siosan metamiu sedurung rahina nyepi, tur pacang ngelaksanayang penyepian ring 

desa adat pikah, sang sane nerima tamiu patut mesadok ring prajuru, prade pet tamiu punika melaksana 

nenten patut tur ngewetuang biyuta sang tamiu keni pamidanda mecaru penglepeh desa ring desa adat 

Pikah. 

 



 

 

       Yening tamiu sane  mererepan punika keni sungkan, sang sane nuwenang tamiu dados     nunas tulung 

ring silih sinunggil krama desa adat pikah / prajuru  

 

Pawos 21 

Palet manusa yadnya  

      Yening wenten silih sinunggil krama desa sane ngewentenang upakara yadnya yening pacang ngundang  / 

meundang 

 Sang sane  meundang  

 Lanang nenten  makta napi  

       Istri makta ajengan abale medaging  gula 2 kg 

 Sang sane  ngundang ngewales antuk :  

 Katik 15  : sate lembat 10 katih 

                         Sate bina     4 katih 

         Serapah        1 katih 

                Nasi mewali abucu 

      Sang sane  nenten maundang  yening jagi medengokan/ngejot makta  :  

 Beras 1 kg, gula 2 kg 

 Polih walesan merupa : 

 Katik 9       Sate lebat     6 katih 

          Sate bina      3 katih 

                Nasi abungkus 

Yening ngundang saking jaba wewidangan kecamatan abiansemal walesanne merupa: 

 Katik 11     Sate lebat     7 katih 

          Sate bina      3 katih 

                Asem            1 katih  

          Nasi abungkus 

      Yening wenten upacara pawiwahan ritatkala upacara mepamit sang sane madue karya dados nunas 

sanganan ring ida dane krama desa adat pikah  



 

 

Yening wenten krama penganten anyar lan sane madue putra kapertama krama desa adat pikah ngejot 

makta tumpeng ring rahina galungan 

Polih walesan tape 

Yening wenten krama desa adat pikah  nganten /keambil olih krama saking jaba wewidangan desa adat 

pikah pacang keni penanjung batu merupa: 

- Suara kulkul Rp 200.000,- ke kas desa adat 

- Pejati ring bale kulkul mesesari Rp. 50.000 ( kelian adat banjar ) 

- Pejati ring bale banjar mesesari Rp 50.000 ( kelian dinas br pikah ) 

- Pejati ring ajeng pengeraos mesesari Rp. 50.000 ( bendesa adat pikah) 

- Pejati ring pura melanting mesesari Rp 50.000 ( pemangku ) 

Yening wenten krama desa adat pikah  nganten /keambil olih krama saking wewidangan desa adat pikah 

pacang keni penanjung batu merupa: 

- Suara kulkul Rp 125.000,- ke kas desa adat 

- Pejati ring bale kulkul mesesari Rp. 50.000 ( kelian adat banjar ) 

- Pejati ring bale banjar mesesari Rp 50.000 ( kelian dinas br pikah ) 

- Pejati ring ajeng pengeraos mesesari rp. 50.000 ( bendesa adat pikah) 

- Pejati ring pura melanting mesesari Rp 50.000 ( pemangku ) 

- Yening wenten krama desa adat pikah sane sampun  nganten /penganten anyar (lanang saking 

wewidangan desa adat pikah) pacang keni paturunan Rp. 25.000 ke desa adat pikah pinaka administrasi 

ngawit dados krama pengele.( ngawit galungan / sangkep tumpek kuningan ) 

Palet pitra yadnya 

 Yening wenten silih sinunggil krama desa sane madue kelabu baang ida dane krama desa adat pikah 

dados ngejot suka lila, bebaktan nyane merupa: 

       Beras 1 kg, gula 1 kg, taluh siap 10 bungkul 

  

 

 

 



 

 

NIASA DESA ADAT PIKAH 

1. SEGI LIMA`             :  PINAKA PRELAMBANG DASAR NEGARA INGGIH PUNIKA     

PANCASILA SANE MADRUWE  KASUKSMAN PINAKE PENGIKET LAN 

PEMIKUKUH WARGA INDONESIA, KRAMA DESA ADAT PIKAH TALER 

NGRANJING RING DUDONAN WARGA MASYARAKAT INDONESIA. 

2. AKSARA ONGKARA :   PRELAMBANG ASTITI RING IDA SANGHYANG WIDHI 

3. SEMUT BERANTAI :   ASIH RING SARWA MAURIP,TUR SEGILIK SEGULUK  SEBAYANTAKA 

4. KEROPAK :   WANTAH GENAH AWIG-AWIG DESA ADAT PIKAH 

5. KUWANGE WARNA GADANG :   KELANDUHAN MIWAH KASUKERTAN KRAMA DESA ADAT PIKAH. 

6. RERINGGITAN CILI SANGA (9) :   PRELAMBANG WARSANING JAGAT SANGA (9), IKETAN AKSARA 

ONGKARA ,PADMA KUWANGEN,MIWAH CILI PINAKA WARSANING 

JAGAT 1819, PENGAWIT NGEWANGUN DESA ADAT PIKAH. 

7. DAUN PADMA KUTUS :   PRELAMBANG WEWIDANGAN DESA ADAT PIKAH ,MIWAH 

NYIHNAYANG WARSANING JAGAT CAKA (800) WARSA 

8.LONTAR :  CAKEPAN RING TENGAHING KEROPAK PINAKA, PINAKA LINGGIH  

DAGING AWIG-AWIG DESA ADAT PIKAH. 

9.SEKAR KUWANGEN WARNA 

     BARAK,SELEM,MIWAH PUTIH :   PRELAMBANG KRAMA DESA ADAT PIKAH NGEMANGEHANG 

WEWIDANGAN SANE MEWASTA TRI HITA KARANA, SAHA 

NYUNGSUNG PRELINGGa SANGHYANG TRI MURTI SANE MERUPA  

KAHYANGAN TIGA PINAKA MURDANING DESA ADAT PIKAH.  

 

 

 

 

 

 

 

 



 

 

 

 

 

 

 

 

 

 

 

 

 

 

 

 

 

 

 


